
San Marcos
De riidz nap nu rniifi nu nac

Jesuuz dub gal mod nu mnii Marc

Waa nu briib nis mbecy rniiy de riidz ni Ngyoozh

tub lugaar ub zi

I Nu loga la ni de riidz nu sac nu rnii de coz ni
Jesucrisht, i'fi Ngyoozh. 2 Isafas, yu nu mnii por
cuen ni Ngyoozh nil bi pcaay:
Ngyoozh nam rab mi Mestas:
Ya zuu neza tub mbecy nu cha nuy rasoo ne.
Yu ze' cha gay lo ru.
3Zaab ti' tub mbecy rbishtiy tub lugaar ub zi.
Orze' nay:
“Nafi lardoo den naii gal nu na tub nez.
Orze' bicy nap der nez ze' par ornu cyid Shuaan

en.
Pshaal der tub nez nu li par nu ded mi”, nay.

40rze' mbecy nubzuu nez Ngyoozh ze', nde' Waa
nu briib nis mbecy. Pcyiifi yu tub lugaar ub zi
nunu blyuuy ni de mbecy nu rlagy fii ne' dey dela
cylnuricy yu, nunu gzunis dey. Orze' gyicy sulagy
Ngyoozh de cyi dey. 5 Orze' zigy mbecy nu yu' lo yu
ni Judea nunu zigy de mbecy nu yu' Jerusaleeng
rza dey loy nu rzuub gyidag dey de riidz nu rniiy.
Na ornu blazh pshuub ru' dey dela cyi nu ricy
dey na, orze' Waa briic yu nu wi nis dey gyoow
Jordaang.

6 Na shab Waa, nde' byaafi nu gyich camey. Ze'
naf yu ri tub sinch gyid. Coz nu bdow yu, nde'

gushagy nu dzifi doo ni bez gyish. 7 Orze' nay rab
yu de mbecy:

—Par lo ya bi yad la tuuba' mbecy nu gac gyicy
coz ily zir par ya. Ya ni wayapa nu shaagya gyid
nu zub gyid lab mi. 8 Ya rica nu zu nis der nu nis,
tees mi ze' cuic mi Espiriit Yon ni der —na Waa.

Bzu nis Jesuuz

90rze' guc fii tiem ze' nu Jesuuz bruum Nazaret,
tub gyedz nurilo de yu ni Galilea. Zam lo Waa gal
ru' gyoow Jordaang. Orze' Waa briic yu nu zu nis
mi gyoow ze'. 10 Orze' cuanzir nu bruum lo nis,
bzaac mi byaal baa. Orze' Espiriit Yon ni Ngyoozh
gal nu na tub begy nam bet mi gusub mi toom.
11 Orze' zaab ti' Ngyoozh gal gyibaa rniim. Orze'
nam:

—Ru nac ru i'fig, bifi nu tona'la rca, nunu tona'
la yetlagya —nam.

Jesuuz guc preb mi

12 Gaze' nu lueg la Espiriit Yon ni Ngyoozh gua
num Jesuuz tub lugaar ub zi. 13 Orze' cyuu dzi
brim lugaar ub zi ze'. Ze' bicy nuras preb mi. Ze'
brim lat de bafi gyish. Tees de anc bzu bich dey nu
nac mi.

14Na despuees nu guti Waa yu' gyiib na, Jesuuz
bruum lo yu ni Judea, zam par lo yu ni Galilea nu
shaal mi riidz nu sac ni Ngyoozh. 15 Orze' nam:

—Na bi pshuub dzi nunu sfiuu ga cyid gyel gu-
bier ni Ngyoozh. Orze' mne' der dela cyi nu ricy
ru, nunu bicy cup der consuel lo de riidz nu sac
ze' —nam.

Jesuuz bredz mi tap de yu nu rub bel

16 Na tub dzi na bded mi ru' nisyudoo ni Galilea.
Orze' bzaac mi Simoo nu Ndrees bicy yu. Yu' dey
nu driy gyish nu rub bel lo nisyudoo, gun ruplaa
dey nac yu mbecy rub bel. 17 Orze' na Jesuuz rab
mi dey:

—Da ca der icha. Orze' ya gyicya nu gal nu rub
der bel, ni' zi'l te' der mbecy gun orze' cyid ca dey
icha —nam.

180rze'lueglabzeefi dey gyish niy za cay ich mi.

19 Na ornu bza ga'm sfiuu miifi par lo, ze' bzaac
mi Santiag, i'fi Zebedeo, nu bicy yu Waa yu' dey
nafl barc. Laaba' gyish nu rub bel ricy nap dey.
20 Laab bzaac lam dey bredza'lam yu. Orze' lueg
la bzeefi dey uz yu Zebedeo naii barc nu de moz
niy. Orze' za ca la dey ich mi.

Tub mbecy nu bicy ni nuras byac yu

21 Gaze' nu bri num dey tub gyedz nu la Caper-
naum. Sab, dzi nu rzu lagy mbecy, gu' num dey
nafi yu' nursya' de mbecy Israeel riidz ni Ngyoozh.
22 Tona' la za nu ic dey de coz nu rlyuum, gun
rlyuum ni dey gal nu rlyuu tub mbecy nu riib ic
za' la, walab gal nu ricy de yu nu rlyuu leey ni
Ngyoozh. 23 Na nafi yu' nu rsya' de mbecy riidz ni
Ngyoozh ze', ri tub mbecy nu bicy ni nuras. Orze'
rbish tiy. 24 Orze' nay rab yu Jesuuz:

—¢Lagu yad ru lat de Jesuuz Nazaret? ¢A yad ru
nu za'lor de ya? Ya rad lagya nu ru nac ru mbecy
yon ni Ngyoozh —nay rab yu Jesuuz.

25 Qrze' Jesuuz bdza'm ni nuras ze'. Orze' nam
rab mi yu:

—Dzi chel nunu bruu chu lo yu ii —nam.

26 Orze' nuras ze' bicy yu nu bicy fii bi ni mbecy
ze'. Nunu rbish tiy. Gaze' nu bruu chuy loy.
27 Orze' dela de mbecy ze' za nu la ic dey nunu
brugyi' rnii dey lo losa'y:

—¢Lac yaruu nii? Rlyuuy tub leey cub, nunu
rlyuuy gal nu ricy mbecy nu riib ic za' la. jGaza'
nuras ricy yu mandaar, nunu rzuub gyidag dey
niy! —na dey.

28 Orze' lueg la brush las de riidz ni de coz nu
bicy Jesuuz dela lugaar nu yu' gaab ga Galilea.

Jesuuz bicy yac mi fiaa gud Bed

29 Cuanzir bruum nafi yu' nu rsya' mbecy riidz
ni Ngyoozh ze', orze' guam yu' Simoo nu Ndrees.
Gua num Santiag nu Waa. 30 Tees fiaa gud Simoo
riib rat mi. Pcaafi zig nim. Cuanzir bru'fia Jesuuz,
mnii dey lom nu rat mi. 31 Gaze' nu gua Jesuuz
bdu'yaam yaa bifi rat ze' pshes sum mi. Orze'lueg
la bruu zigy mi, nunu brugyi' rzu bich mi nu nac
dey.

Jesuuz bicy yac mi zafi mbecy rat

32 Na ornu bi za doo, or nu bi yecheri, orze'
de mbecy bru'fia nu dey dela mbecy rat nunu
dela mbecy nu bicy ni nuras lo Jesuuz. 33 Nunu
dela mbecy gyedz byatublaazh dey ro' Simgo nu
Ndrees. 340rze' zigy mbecy bicy yac mi, nunu zafi
lo guii bicy mi nu mnit ni dey. Nunu bloo chum
zafh nuras. Tees wansaan mi nu nii de nuras, gun
yu'lo dey mi.

Jesuuz rshaal mi riidz ni Ngyoozh Galilea
35 Na tuuba' dzi, or napor, gabee caas ru' zu,
orze' weshtem. Bruum lat gyedz. Zam tub lugaar

ub zi nu nii num Ngyoozh. 36 Ze' Simoo nu de losa'y
gua yub dey mi. 37 Na ornu byad mi na, orze' na
dey rab yum:

—Dela mbecy ryub dey ru —na dey.

38 Orze' nam rab mi dey:

—Yaa chan de' zir gyedz nu yu' gaab ga, gun
orze'shaal na de riidz nu bruulo Ngyoozh, gun par
nde' yapa —nam.

390rze' gusam dela gyedz nu yu' Galilea. Pshaal
mi de riidz nu bruu lo Ngyoozh nafi de yu' nu rsya'

de mbecy riidz ni Ngyoozh. Nunu bloo chum zafi
nuras nu bicy ni mbecy.

Jesuuz bicy yac mi tub mbecy nu ta' tub lo gyedz

nu la lepra cuerp ni

40 Orze' bru'fia tub mbecy nu rat tub lo gyedz nu
la lepra. Orze' gusu tib yu lo Jesuuz bdiifi yu lom
nu gyicy yac mi yu. Gaze' nu nay rab yum:

—Ru gac gyicy yac ru ya benu rlagy ru —nay.

41 Orze' Jesuuz gushni lagy mi yu. Orze' gul
yaam yu. Gaze' nu nam rab mi yu:

—Rlagya. jNa byac ru! —nam rab mi yu.

420rze'luegla mnitla gyedz ze', nunu byacyudz
dutuub la cuerp niy. 43 Orze' fert pcach mi ru'y.
Gaze' nu nam rab mi yu:

44_—Na nee lor nu cue' la niir lo ni tub la mbecy,
sinu gua lo uz cha lyuur ub ru loy. Orze' cuic ru

gun nu rlagy fii par nu gyacaacy ru par lo Ngyoozh
gal nu rniiii lo leey ni Moisees, gun orze' gad lagy
dela mbecy nu bi byac ru ni giiii nir —nam.

45 Tees yu ze' guay mniiy lo ti cyu' la mbecy.
Orze' brush las riidz ze' gal wangaca' la chu'm nu
suelt la lat gyedz. Ze' ngush zi'l gusam. Tees de

mbecy nu bruu gal refi ga la lugaar dru'fia ru' dey
lom.

2

Jesuuz bicy yac mi tub mbecy chi

10Or bza' la be dzi bish cya ga' Jesuuz yam par
Capernaum. Orze' brush las riidz nu zum yu'm.
2 Orze' byatublaazh mbecy lom gal wagada' la
lugaar nu gzu dey mas par ich ze' nu zub gyero'.
Nunu pshaal mi riidz ni Ngyoozh lo dey. 3 Orze'
bru'fia tap mbecy. Bru'fia nu dey tub mbecy chi.
4Na ornu tanta' nu wangac chu' dey lo Jesuuz na
nu nac de mbecy zigy ze', orze' gup dey par too
yu'. Gaze' nu pshaal dey par too yu' nafi ze' nu zub
Jesuuz. Orze' pshet dey nuun nu riib mbecy rat ze'
lom. 5 Orze' ornu Jesuuz gud lagy mi nu ricy cup
dey consuel lom, orze' nam rab mi mbecy chi ze':

—Yu fefi, ya biricy sulagya de cyir —nam.

6 Laab ze' nguaa la be de yu nu rlyuu leey ni
Ngyoozh. Orze' de yu ze' na dey naii lardooy:
7“¢Lagu ni rniiy? Coz nu rniiy, nde' zafi contr ni
Ngyoozh. Tub zi la Ngyoozh gac gyicy sulagy mi de
cyinuricy mbecy”, na dey.

8 Orze' lueg la gud lagy Jesuuz nafi lardoom nu
ni rnii too dey. Orze' nam rab mi dey:

—¢Lagu ni rnii too der? 9 Dzi zir a' biigy par nu
nee nu biricy sulagya de cyir gaze' nu nee nu wes
zu, byash nuun nir nunu bza. 10 Tees ya nee lo
yu re nu gyes suy gzay par nu gad lagy der nu ya,
bifi nu byac mbecy, ricy cupa rishbeey nu gyicy
sulagya de cyi de mbecy gyishlombecy ii. Gaze'nu
nam rab mi mbecy rat ze"



San Marcos 2:11 vii San Marcos 2:17

11—Ya nee du ru wes su, gush nuun nir, yaa yu'r
—nam.

12 Orze' wes suy, nunu lueg la pshet yaay nuun
niy. Orze' gush nez yu yay lo rguii la dela mbecy
ze'. Nu nac nde', nde' nu za nu ic dela dey nunu
byabic dey gyel mbecy ni Ngyoozh. Gaze' nu na
dey:

—Rila nigul zac na coz nu na gal na nii—na dey.

Jesuuz bzum Levi nu gac nuy mi

13 Gaze' nu za ga' Jesuuz par ru' nisyudoo. Ze'
dela mbecy zigy bru'fia dey lom, nunu rlyuum ni
dey. 14 Na nez nu zam, orze' bzaac mi Levi, i'fi
Alfeo. Zub yu ze' nu rboo mbecy tifi por cuen ni
gubier Rom. Gaze' nu nam rab mi yu:

—Da caicha —nam.

Orze' wes suy za cay ich mi.

15 Na despuees, lat nu zub Jesuuz rom gyit yu'
Levi, ze' nguaa zigy mbecy nu rboo tifi por cuen ni
gubier, nu zigy de mbecy bdune'. Nguaa dey ze' nu
Jesuuz nu de yu nu rsya' lom, gun yu' zigy mbecy
bdune'lat de mbecy nurde'lom. 16 Na ornu bzaac
de mbecy fariseo nu de mbecy nu rlyuu leey ni
Ngyoozh nu Jesuuz rom gyit nu de mbecy ze', orze'
bdugyi' dey lo de yu nu rsya' lom:

—¢Lagu moscuel ni de ru row yu gyit tublaazh
nu de mbecy nu rboo tifi por cuen ni gubier nu de
mbecy bdune'? —na dey.

170rnu glienl Jesuuz nde', orze' nam rab mi dey:

—Par de mbecy ruub walagy fii doctoor, tees par
de mbecyratrlagy fii. Gal nu doctoor wagyicy nuy
mbecy ruub gufiaa, ni' ya a' yapa nu redza mbecy

nusaccyi, sinudredza de mbecy cyi par nune'dey
cyly —nam.

De yunursya'lo Waa bdugyi' dey lo Jesuuz lagu
wacadeyunursya'lomniubyunucue' gow dey gyit
18 De yu nu rsya' lo Waa nu briib nis mbecy, nu
de yu nu rsya' lo de mbecy fariseo rca dey ni ub
yunu cue' gow dey gyit lat nu rzu bich dey nu nac
Ngyoozh. Orze' gua mbecy lo Jesuuz. Orze' na dey
rab yum:

—¢Lagudeyunursya'lo Waanudeyunursya'lo
de mbecy faraseo rca dey ni ub yu nu cue' goy gyit
lat nu rzu bich dey nu nac Ngyoozh, tees de mbecy
nursya'lo ruwagyicy dey nde'? —na dey.

190rze' na Jesuuz rab mi dey:

—Ya na gal nu na tub nob. ¢walab gaal gac ca
de yu nu yu' lo fandang ni ub yu nu cue' goy gyit
lat nu gabee rded nob lat dey? Lat nu gabee rded
nob lat dey, wac ca dey ni ub yu nu cue' goy gyit.
20 Tees shuub tub dzi nu co mbecy nob ze' lat dey.
Orze' tiem ze' ca dey ni ub yu nu cue' goy gyit par
nu gyicy shni dey.

21’Gun mod nu bicy de gyitoo bel, nde' naii gal
nu na tub negy gush. Ni tub la mbecy wayicy mi
rumien negy gush nu tub la' negy cub nu nigul
gyo' nis, gun nis gash befi negy cub ze'. Orze' shaa
ye zirnegy gush ze'. 2Nunumod nu bicy de gyitoo
bel, nde' nafi gal na tub gyid gush nu rgu' choow
dey fiup ni urbyay. Ni tub la mbecy wac cu' choow
yu fiup ni urbyay cub naii gyid gush, gun nis cyich
fifl. Orze' shu dela fiup ni urbyay ze', nunu nit
lo gyid ze'. Nde' nu rlagy fii cu' choow dey fup
urbyay cub nafi gyid cub —nam rab mi dey.

Deyunursya'lo Jesuuz rcyug dey za' ni trig sab,
dzinurzulagy mbecy

23 Na tub sab, dzi nu rzu lagy de mbecy Israeel,
Jesuuz bded mi lat tub nac trig nu de yu nu rsya'
lom. Orze'lat nu bded dem, orze' de yu nu rsya'
lom ze' brugyi' rcyug dey za' nu gow dey. 24 Na
ornu gud lagy de mbecy fariseo na, orze' na dey
rab yu Jesuuz:

—Giii, ¢lagu de yu nu rsya' lor ricy dey tub coz
nu a'yad i nu gyicy dey dzinurzulagy den? Nde'
walab se'fi par lo leey ni den—na dey.

250rze' na Jesuuz rab mi dey:

—¢Walab gaal nigul sya' der coz nu bicy Dabi
tiem nu bicy falt coz nu cyiifi niy lat nu byan yu
nu de mbecy nu gusa nuy? 26 Laab de yu ze' gu'y
nafi yu' ni Ngyoozh tiem nu Abiatar bzuy riifi ni yu
nu riib ic de uz. Orze' Dabi bdow yu gyishtily nu
bzeefi de mbecy naii yu' ze'. Nde' gyishtily nu zu
riifi 1o Ngyoozh. Nunu de uz nu zu riifi ni Ngyoozh
zi'l gac gow yufi. Tees Dabi bdow yu gyishtily ze',
nunu briic yufi gow de yu nu gusa nuy —nam.

27Gaze' nu na'm rab mi dey:

—Ngyoozh psa'lagy mi sab, dzi nu zu lagy mbecy
par de mbecy. Walab nu psa'lagy mi de mbecy par
leey ni dzi nu rzu lagy mbecy. 28 Nde' nu ya, bifi

nu byac mbecy, riib ica sab, dzi nu rzu lagy mbecy
—nam.
3

Jesuuz bicy yac mi tub mbecy yaa gush befi
1 Orze' tuuba' dzi, orze' gua ga' Jesuuz nafi tub
yu' nu rsya' mbecy riidz ni Ngyoozh. Ze' ri tub

mbecy yaa gush beii. 20rze' de yu nu rzilagy lom
psiifi dey nim ben a gyicy yac mi mbecy rat ze' sab,
dzi nu rzu lagy mbecy, gun dzi ga figyaad tub mod
nuriib deycyiicmi. 30rze'nam rab mi mbecy yaa
gush beri ze":

—Wes su. Da lo gashtal gazel ii —nam.

4Gaze' nu nam rab mi de yu nu rzilagy lom:

—c¢Anap zufi par lo leey ni Moisees nu gyicy den
coz nap sab, dzi nu rzu lagy mbecy? ¢A nap nu
gyicy den coz nap uti nu gyicy den coz a' nap? ;A
nii tub dzi nu gloo mbafi naa mbecy uti tub dzi nu
gnit lon mbecy? —nam.

Tees wannii la dey. 5 Orze' bgiiii tafi mi lo dey,
nunu bicy mi sentiir, gun sac gyel rashni lagy ni
dey. Gaze' nu nam rab mi mbecy rat ze':

—Bzaab yaar lo —nam.

Orze' mbecy ze' bzaab yaay lom. Orze' byanap
lafi. 6 Gaze' nu lueg la bruu chu de mbecy fariseo.
Byatublaazh dey nu de mbecy ni Herodes nu bee
dey riidz ben lac mod za'lo dey Jesuuz.

Tona' la byawiifi mbecy ru' nisyudoo

7Tees Jesuuz za num de mbecy nu rsya' lom gal
ru' nisyudoo. Nunu tona' la mbecy zigy za ca dey
ich mi. Yu' mbecy nu bruu de lo yu ni Galilea. Yu'
mbecy nu bruu de 1o yu ni Judea. 8 Yu' mbecy nu
bruu Jerusaleeng. Yu' mbecy nu bruu lo de yu nu
la Idumea. Yu' mbecy nu bruu tubla' ga' ni gyoow
Jordaang. Nunu yu' ga' mbecy nu bruu lo de yu
ni Tiro nu Sidén. Dela ze' bruu dey za giii dey
Jesuuz gun giief dey de coz ily nu bicy mi. 9 Gaze'
nu mniim lo de yu nu rsya' lom nu zu lily dey tub
barc nu ruu chum nu nac de mbecy zigy nis cyi'ii

zu dey mi. 10 Gun dela mbecy rat byatublaazh dey
lom nu rlagy dey gal yaa dey mi nu nac nu bi bicy
yac mi zigy mbecy. 11 Nunu dela de yu nu bicy ni
nuras, ornu rzac dey mi, yes saa la dey lom. Orze'
dub ru'la dey rbish ti nuy mi. Orze' rnii dey:

—iRunac ru i'i Ngyoozh! —rnii dey.

12Qrze'tona'la fert mniim lo dey nu cue' nii dey
lo mbecy cyu nac mi.

Jesuuz pcuim trocyup aposht nim

13 Despuees nde' gaze' nu za Jesuuz tub logyi'.
Orze' bredz mi ca na de yu nu rlagy mi. Orze' gua
dey lom. 14 Gaze' nu bloo zum trocyup dey par nu
chesa num yu nunu par nu zuu nez mi dey chay
cha shaal dey de riidz ni Ngyoozh. 15 Nunu briic
mi rishbeey ni dey par nu co chu dey de nuras.
16 Orze' nii nula de trocyup yu nu pcuim ze'. Gush
lafi: Simog, yu nu bloo lam Bed, 17 nu Santiag nu
bicy yu Waa, de i'fi Zebedeo. De yu ze' bloo lam
Boanerges. Riidz ze' yaruufi: De I'f guzii. 18 Ze'
tuuba'y Ndrees, nu Lip, nu Bartol, nu Mateo, nu
Tomaas, nu Santiag, i'fi Alfeo, nu Tadeo, nu Simoo,
yununac partid nula Celote, 19nu Judas Iscariote,
yu nu bish cya ich mi.

Mbecy rnii dey nu Jesuuz ricy mi coz ily nu nac
nuras
20 Orze' Jesuuz gu'm nafi yu'. Orze' ze' by-
atublaazha'de mbecy zigy lom tuuba' tir gal wan-
gaca' la figyow mi gyit nu de yu nu rsya' lom.
210rze' de famil nim giiefi dey de coz nu guc. Orze'
za dey lom nu ricy pee dey cha nu dey mi por
fers la, gun mnii mbecy nu guton mi. 22 Tees de
mbecy nu bruu Jerusaleeng, de yu nu rlyuu leey

ni Ngyoozh, mnii dey nu Beelzebé, yu nu riib ic de
nuras, bicy niy mi, nunu bicy yu nu cyiifi yu ii nu
co chuy de'zir nuras, na dey. 23 Orze' Jesuuz bredz
mi dey nu gyecha'deylom. Gaze' nu mniim lo dey
nu riidz tiily. Orze' nam:

—¢Walab gaal gac co chu nuras laab losa' nuras
yu? 24 Benu tub nac mbecy dulew dey nu chucoo
dey laab nu losa' zi'l yu, orze' rila wazu dey.
25 Nunu benu tub famil chu cooy laab nu losa' zi'l
yu, orze' ni' zi'l wazu dey. 26 Nunu benu de nuras
dulew dey nunu chu coo dey laab nu losa' dey,
orze' ni' zi'l wazu dey, sinu nit lo dey —nam—.

27°Tees rlagy fii nu gyicy mbecy gan yu nuriib ic
de nuras zub lo. Gaze'nu gac co chuy de' zir nuras
nu zaab ich. Gun ni tub la mbecy wac chu'y yu'
tub mbecy fert nu coy suuy benu wacyiigy dey yu
loga. Tees benu nu loga la cyiig dey yu, gaze' nu
gac chu' dey yu'y nu coy suuy.

28 *Rishli, ya nee lo der nu Ngyoozh gac gyicy
sulagy mi ni de mbecy ni de lo la cyi nu ricy yu
nunu de lo la riidz a' nap nu rniiy, 29 tees cyu zi'l
mbecy nu nii zi ni Espiriit Yon nim, yu ze' wayicy
sulagy mi niy. Nde' cyi nu rila wac gyecy —na
Jesuuz rab mi de mbecy nu shifi mnii ze'.

30Nimniim lo dey gun mnii dey nu bicy ni nuras
mi.

Bru'fia de famil ni Jesuuz

31 Orze' bru'fia ilaam nu de bicy mi. Yu' dey
gashtalichyu'. Gaze' nubzeed deyrasoolo Jesuuz
nu cham lo dey. 32 Orze' na de mbecy zigy nu
nguaa lom ze' rab yum:

—~Gal ich yu' re zu fiaar nu de bicy ru ryub dey
ru—na dey.

330rze' nam rab mi dey:

—¢Cyu fiaa nunu cyu de bicya? —nam.

34 Gaze' nu bgiiiim dub yub la lom. Orze' nam
rab mi dey:

—Ii nguaa fiaa, nunu ii nguaa bicya. 35 Cyu zi'l
mbecy nu ricy coz nu rlagy Ngyoozh, de yu ze' nac
dey bicya, zana, nu fiaa —nam.

4
Riidz tiily ni de mbigy

10rze' Jesuuz brugyi' ga'm rlyuum ni de mbecy
ru' nisyudoo, nunu tona' la mbecy zigy Dby-
atublaazh dey lom. Orze' nde' nu gu'm, nafi tub
barc gusub mi gal zaab zi'l fii lo nis. Ze' de mbecy
zigy gucua dey lo yu ru' nisyudoo. 2Ze' blyuum
zan coz ni dey nu riidz tiily.

Na lat nu rlyuum ni dey, orze' nam:

3—Bzuub gyidag der: Tub mbecy bruuy zay za
nuuz yu mbigy. 4 Lat nu rtich yu mbigy ze', yu'fi
bet lag fii ru' gyernez. Orze' bru'fia chigyifi bdow
ma fii. > Ze' yu' ga'fi bet lag fii 1o yu las ru' nu
ri gyita' par nafi. Orze' dzach briib fii gun las ru'
yu ze'. 6 Na ornu briib doo na, orze' bziifi. Orze'
guwach fii gun sac shefi yu nu shet nap fii lyui.
7Ze' yu'f bet lag fii lat gyech. Orze' dzach guuly
gyech ze'. Orze' pcyiig fii de yamni ze'. Orze'
wancuic fii cosech. & Ze' yu' ga'ii nu bet lag fii lo
yu nap. Briib fii nunu guuly fii. Orze' tona' la
cosech nap briic fii. Yu'fi briic fii gal rub tii mbigy.

Yu'fi briic fii gayon mbigy. Yu'fi briic fii tub gaynal
mbigy —nam.

90rze'na ga'm:

—Yu nu zub gyidag rlagy fii gyicy yu nu gyet lag
yu cuen —nam.

La gyi' rniim nu riidz tiily
10 Na ornu bya ub zim, de yu nu yu' lom nu de
trocyup yu nu bloo sum ze' bdugyi' dey lom lac
yaruu deriidz tiily ze'. 11 Gaze' nunamrab midey:

—Ngyoozh briic mi nu gad lagy de ru coz ni gyel
gubier nim, de coz nu wangad lagy mbecy gulas.
Ze' de mbecy nu a' riib ic mi, ya rshaala lo dey nu
riidz tiily. 12 Gun orze' mas zac dey, tees wayu' loy,
nunu mas gyen dey, tees wayet lag dey cuen, nunu
nis cush cya dey par lom. Orze' gyicy sulagy mi ni
dey —nam.

Jesuuz rniim lac yaruu de riidz tiily ze'

13 Gaze' nu na'm rab mi dey:

—Benu wagyet lag der cuen riidz tiily ze', ¢lac
mod gyet lag der cuen de' zir fii? 14 Yu nu gua
nuuz mbigy ze', nde' yu nu rshaal riidz nu bruu
lo Ngyoozh. 15 Yu' mbecy nu na gal nu na mbigy nu
nguaa ru' gyernez, lugaar ze' nu bdunuuz riidz ni
Ngyoozh. Orze' cuanzir nu refi dey riidz ze', orze'
lueg la dru'fia nuras nu rbooy fii nafi lardoo dey.
16 Ze' yu' ga' mbecy nu na gal nu na mbigy nu
nguaaloyulasru'nurigyita' par nafi ze'. Ornunu
loga la refi dey riidz ni Ngyoozh ze', orze' “O” rnii
dey, nunu yet lagy dey. 17 Tees par nu las ru' yu
ze',orze'wac shetriidz ze' shef lyufi. Orze'ragyee
deyla be zi'l tiem. Tees despuees, ornu dru'fiafi nu

rzaczideyonurzacdeetdeynunacriidz ze', orze'
druu chu dey lo riidz ze'. 18 Ze' yu' ga' mbecy nu
na gal na de mbigy nu bdunuuz lat gyech ze'. De
yu ze' rzuub gyidag dey riidz ni Ngyoozh. 19 Tees de
gyelrsugic nunacde coz ni gyishlombecy ii, nunu
de gyel yerzaclo gyel nap, nunude gyelrzaablagy
refia' coz, de nde'ricy fii gan dey. Gal nuricy gyech
nu wacsaan fii cuic yamni cosech, ni ricy de coz
ze'. Wacsaan fii gyicy nap riidz ni Ngyoozh shcab
ni de mbecy ze'. 20 Ze' yu' ga' mbecy nu na gal nu
na de mbigy nu bet lag lo yu nap ze'. De yu ze' “0”
rniiy ornu refi yu de riidz ni Ngyoozh, nunu rbic
i cosech nafi lardoo dey. Yu'fi rbic fii gal rub tii.
Yu'fi rbic fii gayon. Yu' ga'ii rbic fii tub gaynal. Ni
ricy riidz ni Ngyoozh nu mbecy ze' —nam.
Riidz tiily ni candiil

21Gaze'nuna ga'm:

—¢Walab gaal ri de mbecy tub candiil nafi tub
cajoo o nail tub nuun? ¢A walab nu rzuub dey
fii se'? Gun orze' cuic fii yaa. 22 Sac ni tub coz
ngach nu waruu zac fii. Nunu dela coz nu wagad
lagy mbecy, nde' gad lagy dey. 23 De mbecy nu
zub gyidag rlagy fii gyicy yu nu gyet lag yu cuen
—nam

24Gaze' nuna ga'm:

—Orze' nap bdu' cuen der de riidz nu refi ru
nim, gun dub galnuricyyacder deriidz ze', dub fii
gyet lag zir ru cuen. 25 Gun yu nu ricy yac de riidz
ze' nay gal na tub mbecy nu ricy cup la coz. Yu nu
ricy cup shefi, shefi zir gad niy. Ze' yu nu sac ni,
gashtal coz miifi nu ricy cup yu gruufi niy —nam.

Riidz tiily ni mbigy nu briib

260rze'na'm:

—Gyel gubier ni Ngyoozh rac fii gal nu rac nu tub
mbecy nurnuuz mbigy. Mbecy rza nuuz yu mbigy
ze'. 270rze' raas yu. Or za' yu yeshtey. Lat nu zaab
za la dzi niy, mbigy ze' driib fii. Gaze' nu raly ii.
Nunu wagad lagy yu lac mod driib fii nunu ni lac
mod raly fii. 28 Gun ub la yu ricy fii nu driib mbigy
ze'. Orze' nu loga la raly tub gyizh. Orze' gaze' nu
da'za' nifi. Orze' lat ze' raly de mbigy nu da' nan
gyez ze'. 29 Orze' ornu bi gul de mbigy ze', lueg la
shi'fi yufi gun bi pshuub dzinu dude'fi. Ni'zi'l mod
rac nu gyel gubier ni Ngyoozh —nam.

Riidz tiily ni mbigy urnishtas

30 Gaze' nuna ga'm:

—¢La fiuu coz nu rac gal nu rac nu gyel gubier
ni Ngyoozh? ¢La fiuu coz saapa nu gyel gubier nim?
31 Gyel gubier ni Ngyoozh rac fii gal nu rac nu tub
mbigy ya urnishtas. Ornu rdunuuz fii, miifi zir fii
par dela mbigy nu yu' gyishlombecy. 32 Tees ornu
dunuuz iii, orze' raly fii. Orze' zily zir ii yac fii
gaze' de' zir yag mi'. She rgyich yaaf mas gal de
chigyifl rzaa ma teez ma lat ga'l nu rbic de yaan
ze'. Ni mod rac nu gyel gubier ni Ngyoozh —nam.

33 Zafi riidz tiily nu na gal nu na de nde' mniim.
Ni mod blyuum de riidz ni gyel gubier ni Ngyoozh
ni dey. Dub gal mod nu gac gyet lag dey cuen,
dub ni mniim lo dey. 34 Tees wanniim lo dey benu
walab nu de riidz tiily ze'. Nunu ornu ub zim nu
de yunursya'lom, orze' pshaal mi delariidz ze'lo
dey.

Jesuuz mniim lo gyey bi nu garift



San Marcos 4:35 xvii San Marcos 5:3

35Laab dzi ze', or bechefi, orze' Jesuuz nam rab
mi dey:
—Yaa der chan gal naa tub la' ga' dzu ru' nisyu-

doo —nam.
36 Orze' bzeefi dey dela mbecy zigy, za nu dey

Jesuuz laab nafi barc nu bi rim ze'. Nunu za ga'
refia’ barc ze' nu za barc nu rim ze'. 37 Tees lat nu
za dey ze', sij la bru'fia tub gyey bi ily. Orze' de
nguuly lo nisyudoo rzu'ii nafi barc ze' se nu dzaa
zi'l fii. 38 Ze' Jesuuz mbish mi nas mi par iifi barc
ze'lotub almad. Gaze'nu pcueefi dey mi. Orze'na
dey rab yum:

—iMasht! ¢A selalanuricy fii nir nu nitlo den lo
nis? —na dey.

39 Gaze' nu weshtem nunu bicy mi mandaar lo
bi. Orze' nam rab mi nisyudoo:

—iGuri! —nam.

Orze' guri bi nunu se ri zu la byac. 40 Gaze' nu
nam rab mi dey:

—¢Lagu dzi rdzib der? ¢walab gaal gabee wagy-
icy cup der consuel 1o? —nam.

41 Orze' tona'la gudzib dey. Orze' na dey rab yu
losa'y:

—7Ze' ;cyu mbecy nac mi ii? Gal bi nunu gal
nisyudoo rzuub gyidag fii nim —na dey.

)

Jesuuz bicy yac mitub mbecy rat nu bicy ninuras
10rze' bru'fia dey tub la' ga' ru' nisyudoo lo yu
ni Gerasa. 20rze' cuanzir nu bruu Jesuuz nafi barc
ze', orze' lueg la bdzeel mi tub mbecy nu bruu lat
de blyuu nu rcach de mbecy afi. Yu ze' tub mbecy
nu bicy ni nuras. 3 Nunu lat de blyuu ze' rcyiifi

yu. Nunu ni tub la mbecy wagac cyiig yuy. Mas nu
caden wagac gag yu, 4 gun zafi tir pcyiig dey gyi'y
nuyaay nu caden. Teesrsug yu caden ze'. Nunu ni
tub la mbecy wagac gyicy yu nu cuez se'y. > Zaab
za lay dzi rel la rded yu de logyi' nu lat de blyuu
ze'. Rbish tiy, nunu rshi'fi yu ub yu nu gyita'. 6 Tees
ornu bzaacyuJesuuz zetru' nu zam, orze' gush yu
carer zay lom. Orze' gusu tib yu lom. 7-8 Gaze' nu
na Jesuuz rab mi yu:

—Bruu chu lo mbecy ii nuras —nam.

Orze' dub ru'la nuras ze' rbish tiy. Gaze' nu nay
rab yu Jesuuz.

—¢La ryub ru yad ru lo Jesuuz, i'fi Ngyoozh, bifi
nu zily zir nac? jCyoozh cue' sheed zir ya! —nay.

90rze' na Jesuuz rab mi yu:

—¢Lalar? —nam.

Gaze' nu nay rab yum:

—Ya la bee miily gun zigy de naca —nay.

10 Orze' tona' mnishbaay lom nu cue' co chum
yu lugaar ze'. 11 Na par gyi' bicy ze' tona' la cuch
zigy rded ma row ma. 12 Orze' dela nuras ze'
mnishbaa dey lo Jesuuz. Gaze' nu na dey:

—Bzuunez de yalo de cuch re gun orze' chu'de
nafi ma—na dey.

130rze' briic Jesuuz rishbeey nu gruu dey. Gaze'
nu bruu dey lo mbecy ze'. Gu'y nafi de cuch zigy
ze'. Orze' rzab la de ma bzu tiily ma par gyoow.
Bet lag de ma lo nisyudoo. Gut de ma lo nis. Cyup
la miily cuch ze' gut ma lo nis.

140rze' de yu nu riia de cuch ze' gush dey carer
ya niiy de coz nu guc lo de mbecy nu yu' lat gyedz
nu lo de mbecy nu yu' ngush. 15Na ornu bru'fia de

mbecy ze' 1o Jesuuz nunu ornu bzaac dey mbecy
nu bicy ni de nuras ze', zub yu, zuy shab yu,
nunu byanap shcab niy, orze' tona' la gudzib dey.
16 Orze' dela de mbecy nu bzaac coz nu guc ze'
mniiy lo de mbecy zigy ze' lac mod guc nu de cuch
ze' nunu lac mod guc nu mbecy nu bicy ni nuras
ze'. 17 Orze' brugyi' rnishbaa dey lo Jesuuz nu
ruum ledz dey.

18 Na ornu gu' Jesuuz nafl barc ze', orze' yu nu
bicy ni nuras ze' mnishbaay lom nu cha num yu.
19 Tees Jesuuz wansaan mi. Orze' nam rab mi yu:

—Yaa lo de famil nir nunu niir de coz ily nu bicy
Ngyoozh num ru. Niir nu Ngyoozh gushni lagy mi
ru—nam.

20 Gaze' nu mbecy ze' gush nez yu zay. Orze'
brugyi' rniiy lo dela mbecy nu yu' lo de yu ni
Decapolis de coz ily nu bicy Jesuuz num yu. Orze'
tona'la za nu ic de mbecy ze'.

I'fi Jario nu bifi mfiaa nu gul shab Jesuuz

21 Orze' Jesuuz gu'm nafl barc gula'm tub la'
ga' dzu ru' nisyudoo. Orze' tona'la mbecy zigy
byatublaazh dey lom. Laab ru' nisyudoo ze' zum.
22 Orze' bru'fia tub mbecy nu la Jairo, yu nu riib
ic nafi tub yu' nu rsya' mbecy riidz ni Ngyoozh.
LaabbzaaclayJesuuz, orze' wes saaylom. 23Nunu
tona'la mnishbaay lom. Orze' nay rab yum:

—I'fia senu gat zi'llafi. Cuaa ya chan gal yaar fiii
gun, orze' gyac fii, nunu cui mbaf fii —nay.

24 Orze' Jesuuz za num yu. Tona'la mbecy zigy
za ca dey ich mi gal rcyi'fi su la dey mi. 25 Orze'
lat de mbecy ze' ri tub bifi mfiaa nu bza' trocyup
fia'n rshu refi mi. 26 Zigy doctoor bicy nuy mi zafi

lo gufiaa. Mnit lo dela tifi nim, nunu wangyac mi.
Canubicyye zir fii. 27 Na ornu gu' gyidag mi de coz
nu bicy Jesuuz na, orze' becha'm parich Jesuuzlat
de mbecy zigy ze', nunu gul yaam shab mi. 28 Gun
mnii toom nu mas fiuu shab Jesuuz gal yaam, orze'
gyac mi. 29 Orze'laab or la ze' guca refi ze', nunu
gud lagy lam nu byac mi ni giiii ze'. 30 Lueg la gud
lagy Jesuuz nafi lardoom nu bruu fers nim. Orze'
bish cyam bguiim par ich mi lat de mbecy zigy.
Gaze' nu nam:

—¢Cyu gul shaba? —nam.

310rze'de yunursya'lom na dey rab yum:

—Ru rzac ru nu de mbecy zigy rcyi'fi su dey ru.
Ze'iinar: “4Cyu gul ya?” nar —na dey.

32 Tees gabee rgiii ru'm dub yub la lom par nu
zac mi cyu gul mi. 33 Orze' bru'fia bifi mfiaa ze'.
Tona' la gudzib mi, nunu rash la bis mi, gun gud
lagy mi coz nu bzac mi. Orze' wes saam yeh gyi'
Jesuuz, nunu mniim dela coz nu rishli. 34 Gaze' nu
na Jesuuz rab mi bifi mfiaa ze"

—Bifi miiaa, ru byac ru gun bicy cup ru consuel
lo. Orze' dub gusht la yaa, nunu bi mnit giiii nu rat
ru—nam.

35 Lat nu gabee rnii nu ru' Jesuuz bifi mfiaa ze',
orze' bru'fia tub mbecy nu bruu yu' mbecy nu riib
ic ze'. Orze' nay rab yu yu nuriib ic ze":

—I'fi ru bi guut fii. Cue' ga' gyicy seed zir ru
Masht —nay.

36 Tees Jesuuz wangyicy cuen lam de riidz nu
rnily. Orze' nam rab mi yu nu riib ic ze'":

—Cue' dzib ru. Bicy cup zi'l consuel 1o —nam.

37 Orze' wansaana'm cha ca zir mbecy ich mi
nomaas Bed, nu Santiag, nu Waa, bicy yu za num.

38 Gaze' nu ornu bru'fiam yu' yu nuriib ic ze', orze'
bzaac mi nu se byach zi'l mbecy yu'y. Yu' mbecy
ruun yu. Yu' ga'y rbish tiy. 39 Na ornu gu'm nafi
yu' na, orze' nam rab mi dey:

—c¢Lagu dzi rded deet der? ¢Lagu ruun der? Ze'
fifi nguzh ii nu nas fii; walab nu guut fii —nam.

40 Orze' brugyi' rigy nu naafl dey mi. Orze'
bloom dela dey par ich yu' ze'. Orze' gu'm nu uz
fifi nguzh ze' nu fiaafi nu chon de yu nu rsya' lom
ze' par ze' nu mbish fii. 41 Orze' bdu' yaam yaafi.
Gaze' nu nam rab mi fiii:

—Talita cum —nam.

Benu gyal riidz ze', orze' nam: Fif nguzh, ya
rnee du ru weshte, nam. 42 Orze' laab or la ze'
weshte fifi nguzh ze' brugyi' rded fii. Na fifi ze' bi
yu'i tub fia'n trocyup. Orze' tona'la za nu ic de
mbecy. 43 Tees Jesuuz pcach mi ru' dey nu cue' la
cuic dey nu gad lagy mbecy nu ni bicy mi. Nunu
mniim nu cuic dey coz nu gow fifi nguzh ze'.

6

Jesuuz yam Nazaret

10rze' bruu Jesuuz lugaar ze' yam par ledz mi,
Nazaret. Nunu de yu nu rsya' lom ya nu dey mi.
2 Na ornu pshuub sab, dzi nu rzu lagy mbecy na,
orze' brugyi' rlyuum ni dey nafi yu' nu rsya' dey
riidz ni Ngyoozh. Ornu de mbecy zigy gliefi dey de
coz nurlyuum, orze' tona'la za nuic dey. Orze'na
dey:

—7Ze'icaguud deriidzre niy? Ze';caguud shcab
niy? Ze' ¢lac mod rac ricy yu nusuriidz ily ze'? 3Ze'
¢cawalab yu ii biryag ze'? Naay Li. Bicy yu Santiag,



San Marcos 6:4 Xxii San Marcos 6:11

nu See, nu Judas, nu Simoo. Nunu ¢a walab laab
lat na ii rcyiifi de zan yu? —na dey.

Orze' wancheel refi dey mi. 4 Orze' nam rab mi
dey:

—~Cazi'llugaar mbecy rcalagy dey lo yu nu rnii
por cuen ni Ngyoozh, nomaas de mbecy ledz yu, nu
de famil niy, nu de famil nu yu' nuy nafi yu'y, dela
de yu ze' waca lagy dey loy —nam.

> Orze' ze' wangac gyicy mi nusuriidz, nomaas
la be zi'l mbecy rat gul yaam dey. Bicy yac mi yu.
6Orze' za nu la ic mi nu wangyicy cup dey consuel
lom. Orze' bruum Nazaret, gusam de' zir gyedz nu
yu' gaab. Blyuum ni de mbecy.

Jesuuz bzuu nez mi de trocyup aposht nu cha
shaal yu riidz nu sac ni Ngyoozh

70Orze' bredz mi de trocyup yu nu bi bloo sum
ze' nu gyatublaazh dey. Gaze' nu brugyi' rzuu nez
mi dey rzay cyup ga dey tub ga nez. Nunu briic
mi rishbeey nu co chu dey nuras. 8 Nunu bicy mi
mandaar lo dey nu cue' cha nuy ni tub la coz par
nez. Nomaas tub yanga zi'l dey cha nuy. Ni cue'
cha nu dey moraal, ni cue' cha nu dey gyishtily,
nunu cue' cha nu dey tifi nafi nerbid niy. ° Nomaas
gyidlab zi'l caa gyi' dey. Nunu cue' cha nu dey
cyup yaag yu. 100rze' na'm rab mi dey:

—~Ca ze' nu cha der, gu' der nafi tub yu'. Orze'
ze'cyiifi der gashtal gruula derlugaar ze'. 11 Cazi'l
ze'nuwashetic dey nu chu' der, ni wazuub gyidag
deyriidz nu nii der, orze' ornu gruu der lugaar ze',
cyib der yu gyedz nu ta' gyidlab ru par nu gabe nu
a'nap bicy dey.

120rze' bruu dey zay nunu mnii dey lo de mbecy
nu rlagy fii ne' dey dela cyi nu ricy yu. 13 Nunu
bloo chu dey zafi nuras. Nunu briily dey asecy
zigy mbecy rat. Nunu byac dey.

Gut Waa nu briib nis mbecy

14 Bzu laa riidz de coz nu ricy Jesuuz. Orze' rey
Herodes guefi yu de riidz ze'. Orze' nay:

—Byabaf Waa nu briib nis mbecy. Nde' nu cyiifi
yu nu gyicy yu de nusuriidz ze' —nay.

15 Yu' mbecy rnii dey nu Jesuuz nac mi Elias.
Nunu yu' ga' mbecy rniiy nu Jesuuz nac mi tub
mbecy nu rnii por cuen ni Ngyoozh gal nu na de yu
nu gu' gulas. 16 Ornu Herodes giiefi yu de coz nu
mnii mbecy, orze' nay:

—Laab yu ze' Waa, yu nu bicya mandaar nu
pcyug dey too. Na byabaf yu —nay.

17 Ni mniiy gun laab yu bicy yu mandaar nu
pcyiig dey Waa, nunu pshet lag dey yu nafi yu'
gyiib nu nac Herodias, mflaa bicy yu Lip, gun
Herodes gush yum. Bicy mfiaay mi. 18 Ze' Waa
mniiy lo Herodes nu rach fiii 1o Ngyoozh nu gush
yu mifiaa bicy yu.

19 Orze' Herodias guzi lagy mi lo Waa. Ngulagy
mi figyut mi yu tees wangac, 20 gun Herodes gudzib
yu loy. Gud lagy yu nu Waa nac yu mbecy nap
par lo mbecy, nunu tant par lo Ngyoozh. Orze'
wansaan yu nu shif gyicy nu mbecy Waa. Nunu
ornu mnii Waa loy, bet lagy yu mas pcan shcab
niy. 21 Tees orze' pshuub tub dzi nu guud mod nu
gyicy Herodias nu gat Waa. Dzi ze', nde' dzinu bicy
dey sa' ni dzi nu gul Herodes. Orze' bredz yu de
fushtiz, nu de yu nu riib ic de soldad, nu de yu nu

ricy fii presis nu yu' lo de yu ni Galilea. 22 Orze'
ornu bru'fia i'"i Herodias ze' nu nguaa dey, orze'
bily gyi'fi. Orze' tona' la bet lagy Herodes gal nu
de mbecy nu nguaa nuy lo mez. Orze' nay rab yu
fifi ze":

—Bdiifi la zi'l coz nurlagy rulo. Orze' ya rica fiii
nir —nay.

23 Orze' mniiy nu waded la cuic yu la zi'l coz nu
cyifi fii mas gal cyaal de coz nu riib ic yu cuic yu
nifn. 240rnu bruufi, orze' zan lo fiaafi. Gaze' nu nan
rab fim:

—¢La coz difia? —naan.

Orze' na Herodias rab mi fiii:

—Gua cyifi ru too Waa —nam.

250rze' fifi ze'rlal dza lafi luegla zafilo Herodes

—Ya rlagya nu lueg la cuic ru too Waa nu driib
nis mbecy nafi tub gya'n —naii.

26 Herodes tona'la bicy shniy. Tees gun bi mniiy
nu waded la cuic yu la zi'l coz nu cyifi fii nunu bi
glef dela mbecy nunguaa nuy ze', orze' wangaca'
gyicy cyup ic yu. 27 Orze' lueg la bzuu nez yu tub
soldad bicy yu mandaar loy nu cyid nuy too Waa.
28 Orze' gua soldad ze', pshifi yu too Waa nafi yu'
gyiib. Orze' biid nuy fii nafi tub gya'n. Briic yu ni
fifi fefi ze'. Orze' fifi fefi ze' byabic fii nde' ni fiaaf.

29 Na ornu gud lagy de yu nu rsya' lo Waa na,
orze' gua te dey cuerp niy. Pcach dey fii.

Jesuuz bgoow mi gaay miily mbecy

30Ze' de trocyup aposht nu bzuu nez Jesuuz ze'
bi byatublaazha' dey nuy mi. Orze' mnii dey lom
dela coz nu bicy yu nu dela coz nu blyuuy. 31 Orze'
Jesuuz nam rab mi dey:



San Marcos 6:32 XXV San Marcos 6:41

—Yaa der chan tub lugaar ub zi. Zu lagy fiuu der
—nam.

Nimniim gun tona'la zigy mbecy ya yeed la dey
gashtal wacuica'lafi tiem nu gow dey gyit. 32 Orze'
gu' num dey naii tub barc. Za dey tub lugaar ub zi.
33Teesde mbecybzaac dey bruum zam, nunu byu'
lo dey mi. Orze'zigy mbecy nu bruu dela gyedz nu
yu' ru' nisyudoo ze', bicy lal dey zay gyi' lay tub la'
ga'ru'nisyudoo. Orze' bru'fiadey anzir nu ru'fiam.
34Na ornu bruum nafn barc ze', orze' bzaac midela
mbecy zigy ze'. Orze' gushni lagy mi dey, gun na
dey gal na shily nu sac cyu riia. Ze' brugyi' rlyuum
zafi lo coz ni dey. 35 Ornu bi rdze, orze' de yu nu
rsya'lom nay rab yum:

—Ii tub lugaar ub zi nunu tona' la gudze.
36 Orze' bzuu nez mbecy chay de lugaar ii nu de
gyedz nuyu' gaab. Orze'zi dey coz nu gow yu, gun
ii sac coz nu gow dey —na dey.

370rze' na Jesuuz rab mi dey:

—De ru, briic coz nu gow dey —nam.

Orze' na dey rab yum:

—¢Walab gaal galagy runu gzi de bee miily la tifi
gyishtily nu ricy na gow dey? —nay.

38 Orze' na Jesuuz:

—¢La be gyishtily ricy cup der? Gua guii der ben
—nam.

Ornu gud lagy dey la be, orze' na dey:

—Gaay gyishtily nu cyup bel —na dey.

39 Orze' Jesuuz mniim lo dela mbecy nu zub yu
lo de gyizh ca' bee nac gay. 40 Orze' gucua bee
nac ga mbecy. Lo tub nac ga dey bee tub gaynal
yu o bee cyaal gaynal yu gucuay. 4! Orze' bdu'
yaam gaay gyishtily ze' nu cyup bel ze'. Bgiiiim par

baa. Nunu briic mi gras ni Ngyoozh nu nac de nde'.
Gaze' nu blew mi gyishtily ze' briica'm fii ni de
yu nu rsya' lom nu cyez dey iii ni de mbecy zigy.
Orze' blewa'm cyup bel ze' briica'm fiii nide yunu
rsya' lom par nu cyez dey. 42 Orze' dela de mbecy
bdow gyel la dey. 43 Ornu bded nu bdow dey,
orze' brusub trocyup ru' chicyiw de coz nguzh ni
gyishtily ze' nu ni de bel ze' nu pte' dey. 44 Lo dela
yu gyeey nu bdow de gyishtily ze', gaay miily dey
nac yu.

Jesuuz bzam lo nis

45 Cuanzir blazh nde', orze' Jesuuz mniim lo de
yu nu rsya' lom nu chu' dey nan barc nu cha ga
deylom gal tub gyedz nuritubla'ga'ru' nisyudoo
nu la Betsaida. Ub mi byeefi gam par nu nii num
de mbecy figyoozh. 46 Na or blazh nu mnii num dey
Ngyoozh na, orze' pcam par tub logyi'. Zam nu nii
num Ngyoozh. 47 Na ornu bechefi na, barc ze' ri nu
dey iii laab gazel nisyudoo. Ze' Jesuuz ub zi lam
byeefi mi par lo yu bigy. 48 Orze' bzaac mi nu tona'
la fers za barc ni dey, gun par nez nu zaf druu
bi. Na ornu gabee caas ru' zu, orze' rza la Jesuuz.
Lo nis zam lo dey. Orze' ricy peem nu ded lom lo
dey. 49 Na ornu bzaac dey nu yad mi lo nis, orze'
bis guzii dey mi. Orze' bish ti dey. 50 Gun dela dey
bzaac yum, nunu tona'la gudzib dey. Tees Jesuuz
lueg la mnii num dey. Orze' nam rab mi dey:

—iBriic der baloor! jYa nde' Cue' dzib der!
—nam.

51 Orze' gu'm naf barc ze' nu yu' dey, nunu
guca nu druu bi. Orze' tona' la za nu ic dey,

52 gun wangyet lag dey cuen coz nu bicy mi nu de
gyishtily ze'. Gun noow na shcab ni dey.

Jesuuz bicy yac mi de mbecy Genesaret

53 Ornu blazh bded dey lo nisyudoo, bru'fia dey
lo de yu ni Genesaret. Ru' ze' bzeefi dey barc niy.
54 Qrze' cuanzir nu bruu Jesuuz nafi barc ze', lueg
la byu' lo de mbecy mi. 55 Orze' dzach la gusa
dey dutuub la lugaar, nunu brugyi' dru'fia nu dey
mbecy rat lo nuun ca zi'l lugaar nu giiefi dey nu
zum. 46 Ca zi'l ze' nu rded mi, de ranch, de lat
gyedz, o ngush, pcuaa dey de mbecy rat de lat
yagyi', nunumnishbaadeylomnuzaan migal dey
mas fiuu ru' shab mi. Orze' dela de yu nu gul mi
byac dey.

7

De cushtom ni de gyitoo bel
10rze'la be de mbecy fariseo nu la be de mbecy

nu rlyuu leey ni Ngyoozh bruu dey Jerusaleeng gua
deyloJesuuz. 2Dey ze' bzaac yunula be de mbecy
nu rsya' lo Jesuuz a' caacy yaa dey row yu gyit,
gun wannaa dey gal nu rlagy fii par lo leey ni dey.
3 Gun dela mbecy fariseo nu dela mbecy Israeel
wow dey benu wanaa dey gal nu rlagy fii nu ricy
yac dey de cushtom ni gyitoo bel niy. 4 Nunu
ornu rza dey yagyi', ornu cush cya dey driy, benu
wanaa dey, wagow yu. Nunu zah zir cushtom
rlagy fii gyicy yac dey. Gush lafi: mas fiuu nu rgyiib
dey de coz. Yu' mod nu rgyiib dey taz, de gya'n,
de gyiib nu ray de coz, de nuun, de. Dela nde'
rlagy fii gyicy yac dey. 5 Orze' de mbecy fariseo nu

de mbecy nu rlyuu leey ni Ngyoozh bdugyi' dey lo
Jesuuz. Orze' na dey:

—¢Lagu de yu nu rsya' lo ru wagyicy yac dey
cushtom ni de gyitoo bel nu wagnaa dey row yu
gyit? —na dey.

6 Orze' nam rab mi dey:

—Tona'lanap mnii Isaiaslac na de ru, mbecy nu
rzuu lo, ornu pcaay:

De mbecyiirzatdeyyanuru'zi'l yu,

tees nafi lardoo dey ricy zet lagy yu lo.

7 Se la la cyiifi nu driib zily dey ya, gun driib zily
ton dey ya.

Leey nu bloo ic mbecy, nde' zi'l rlyuu dey.

Ni na Ngyoozh lat de riidz ni Isaias. 8 Rzu chu der

leey ni Ngyoozh par nu rzu fert der cushtom ni

mbecy —na Jesuuz.

90rze'na ga'm:

—Dzi ga nap nu rzu chu der leey ni Ngyoozh par
nu gyicy yac der leey ni gyitoo bel ni der, 10 gun
Ngyoozh pcaam Moisees nu caay: “Pca lagy lo uz
ru nunu pca lagy lo fiaar. Yu nu nii zi ni uz, o yu
nu nii zi ni faa, rlagy fi nu gat yu”, pcaa Moisees.
11-12 Tees de ru rniir nu benu tub mbecy niiy lo uz
yu 0 niiy lo fiaay nu la zi'l coz nu rlagy fii cuic yu ni
dey, nde' corbdn, orze' walagy fiilocyuub yu uz yu
nu faay. (Corban nde' yaruufi gun nu rbic dey lo
Ngyoozh.) 13 Orze' ricy der nu se la la cyiifi riidz ni
Ngyoozh par nu nac de cushtom nu bzeefi de gyitoo
gushnider. Nunu zafi zir coz nuna galnande'ricy
der —na Jesuuz.

14 Gaze' nu bredz mi de mbecy zigy nu gy-
atublaazh dey lom. Orze' nam rab mi dey:

—Dela der bzuub gyidag der nunu bicy der nu
gyetlag ru cuen. 15Sac ni tub la coz par ich mbecy
nu ornu chu'fl nafi yu gyicy fii nu gabag yu. Tees
de coz nu druu nafilardoo mbecy, dela nde' ricy fii
nu rabag yu. 16 Benu zub gyidag der; orze' rlagy fii
nu zuub gyidag der —nam.

17 Orze' bruum lo de mbecy zigy ze' yam. Ornu
gu'm naf yu', orze' de yunursya'lom bdugyi'dey
}iac za de riidz nu mniim ze'. 18 Orze' nam rab mi

ey:

—¢Walab gaal ni' de ru wagyet lag der cuen?
¢Walab gaal wagad lagy der nu coz nu chu' nan
mbecy wac gyicy fii nu gabag yu? 19Gun de coz ze'
walab nafi lardooy rzu'fi, sinu nafi yu, nunu ruu
ga'n —nam.

Nde' yaruuii nu dela coz nu gow mbecy nac fiii
coz cacy. 200rze' na ga'm:

—Gun de coz nu druu nafi lardoo mbecy, de
nde' ricy fii nu rabag yu. 21 Gun nafi lardoo dey
druu shcab a' nap. Ze' druu nu ral dey losa'y nu
wanchelaay. Ze' druu nu ricy dey gubaan. Ze'
druunurut deylosa'y. 22Ze' druu nu ral dey miiaa
losa'y. Ze' druu nu ye rzac dey lo coz ni losa'y. Ze'
druu nu shifi ricy dey. Ze' druu nu rguu dey. Ze'
druu de lo la bis nu ricy cup dey. Ze' druu nu ricy
saap lagy dey. Ze' druu nu rnii dey rishcuen. Ze'
druu nu ricy le' dey. Ze' druu nu ricy dey de lo la
coz ton. 23 Dela coz a' nap ze' druufi nafi lardoo
mbecy, nunu ricy fii nu rabag yu —na Jesuuz.

Tub bifi mfiaa nu walab bift guledz tona' la ricy
cup mi consuel lo Jesuuz

24 Orze' bruum lugaar ze' zam par lo de yu ni
gyedz Tiro. Orze' gu'm nafi tub yu'. Wangalagy mi
nzac mbecy mi tees wangac ngach lom. 25 Orze'
lueg la giiefi tub bifi mfiaa nu gu i'fi tub fifi fefi nu
bicy ni nuras nu zu Jesuuz. Orze' bru'fiam wes
saam yefi gyi'm, nunu mnishbaam lom. 26 Bifi
miiaa ze' walab mbecy guledz tees nac mi mbecy
sirofenicia. Orze' mnishbaam lo Jesuuz nu co
chum nuras nu bicy ni i'fi mi ze'. 27 Orze' Jesuuz
nam rab mi bifi mfiaa ze":

—Nu loga la rlagy fii locyuuba de neza, de
mbecy Israeel. Gun de yu ze' nac yu i'fi Ngyoozh.
Gun walab se'fi nu gruu gyishtily yaa de yu nguzh
dune'fi lo che' —nam.

28 Orze' na bifi miiaa ze':

—Tees mas de che' nu rded nafi mez gow ma
nguzh ru' de fifi nguzh nu gyet lag lo yu —nam.

290rze'na ga' Jesuuz rab mim:

—Nu nac nu ni mniir; gya lar. Bi bruu chu nuras
loi'"i ru —nam.

30 Orze' gush nez bifi mfiaa ze' yam. Na or brim
yu'm na, bzaac mi i'fi mi, nunu bi bruu chu nuras
lofi riib fii lo nuun.

Jesuuz bicy yac mi tub mbecy go' nu gop

31 Ze' Jesuuz bruum de lugaar garee Tiro zam
par gyedz Sidon. Gaze' nu bruum Sidon zam par
de lugaar nu la Decdpolis. Orze' bruum Decapolis.
Gaze' nu zam par lo nisyudoo ni Galilea. 32 Orze'
ze' bru'fia nu dey tub mbecy go'. Nunu wagac nii
nap yu. Mnishbaa dey lom nu gal yaam yu par nu
gyicy yac mi yu. 33 Orze' Jesuuz bruu num mbecy
rat ze' lat de mbecy zigy. Gua nu refi mi yu. Gaze'
nu mne' mbiz mi gyidag yu. Pcoom nis yefi mi

yaam. Gaze' nu gul milyudz yu. 34 Gaze' nu bgiiiim
par baa. Byash lagy mi. Orze' nam rab mi yu:

—iEfatal —nam.

Benu gyal riidz nu mniim ze', orze' nam: Byaal!,
nam.

350rze' lueg la byaal la gyidag yu nunu byachi
lyudz yu. Nunu byanap la rniiy. 36 Gaze' nu bicy
mi mandaar nu cue' la nii dey lo ni tub la mbecy.
Dub gal nu fert zir rcach miru' dey dub ni mnii zir
dey lo mbecy. 37 Tona' la za nu ic mbecy. Orze' na
dey:

—Dela coznuricy yunapricy yu. jRicy yunuref
mbecy go' nunu ricy yu nu rnii mbecy gop! —na
dey.

8

Jesuuz bgoow mi tap miily mbecy

1Tiem ze', ornu byatublaazha' dela mbecy zigy
nunu wangad coz nu gow dey, orze' Jesuuz bredz
mi de yunursya'lom. Orze' nam rab mi dey:

2 —Ya rashni lagya de mbecy zigy, gun bi bza'
chon dzi nu yu' dey lo ii, nunu blazh coz nu gow
dey. 3 Benu zuu neza dey gyay yu'y gal ran zi'l
yu, orze' suun fii dey nez, gun yu' dey zet bruuy
—nam.

40rze' nade yunursya'lom rab yum:

—¢Lac gyicya' de ub na goow na dela mbecy zigy
lugaar ub ziii? —na dey.

50rze' nam rab mi dey:

—¢La be gyishtily ricy cup der? —nam.

Orze'na dey:

—Gagy —nay.

6 Gaze' nu bicy mi mandaar lo de mbecy zigy
nu checua dey. Orze' gush mi gagy gyishtily ze'.
Orze' briic mi gras ni Ngyoozh. Gaze' nu blew mi
fii. Briic minide yunursya'lom nu cuic dey nide
mbecy zigy. Gaze' nu bleez dey iii ni dela mbecy
zigy. 7Ricy cupa' dey la be bel mi'. Orze' briica'm
gras ni Ngyoozh nunu pcaa ga'm de yunursya'lom
nu cuic dey ma gow de mbecy zigy. & Orze' dela
mbecy zigy bdow gyel la dey. Orze' blazh ze', pte'
dey gagy la chicyiw coz nguzh nu brusub. °De yu
nu bdow ze', tap miily dey nac yu. Orze' Jesuuz
ptush las mi dey yay. 10 Gaze' nu lueg la gu' num
deyunursya'lomnafi tub barc. Bruumlugaar ze'.
Gaze' nu bru'fiam lo yu nu la Dalmanuta.

De mbecy fariseo bdiifi dey tub nusuriidz

11 0rze' bru'fia de mbecy fariseo brugyi' rgugyi'
dey lom par nu gyicy dey preb mi. Bdiifi dey lom
nu gyicy mi tub nusuriidz baa par nu gabe nu
Ngyoozh nac num mi. 12 Gaze' nu gyi la byash lagy
mi. Orze' nam rab mi dey:

—Ya warica nusuriidz. /Lagu rgyiifia' de mbecy
nuyu'nanusuriidz? Yarishlirneelo der nuwada'
nusuriidz par de mbecy nu yu' na —nam.

13 Orze' bruum lugaar ze'. Gu' ga'm nafi barc
zam tub la' ga' ru' nisyudoo.

Lebadur ni de mbecy fariseo

14 Na de yu nu rsya' lom na mnit lagy dey cha
nuy gyishtily. Nomaas tub zi gyishtily ricy cup dey
nafi barcze'. 150rze' Jesuuz mniimlo dey nu gyicy
cuidad dey. Gaze' nu nam rab mi dey:

—Bdu' cuen der nunu bicy cuidad der nu
lebadur ni de mbecy fariseo nu lebadur ni

Herodes —nam. .
16 Orze' de yu nu rsya' lom bee dey riidz nu

losa'y. Gaze' nu na dey:

—c:Tiwalabnu a'dun gyishtily, nde' nunirniim?
—na dey.

17 Ornu gud lagy Jesuuz coz nu mnii dey, orze'
nam rab mi dey:

—¢Lagu rnii der nu wancyiid nu der gyishtily,
nde' nunimnee? ;Walab gaal wagyetlag der cuen?
¢Walab gaal noow na shcab ni der? 18 Zub urlo
der, ¢walab gaal wacsac der? Nunu zub gyidag
der ¢walab gaal wagyefi der? Nunu ;walab gaal
wagyeza' lagy der? 19 Ornu blewa gyishtily nu
bdow gaay miily mbecy, ¢la be la chicyiw gyishtily
nu brusub pte' der? —nam.

20 Orze' na dey:

—Trocyup —nay.

Orze' nam:

—7Ze' ornu blewa gyishtily nu bdow tap miily
mbecy, ¢labe chicyiw gyishtily nu brusub pte'der?
—nam.

Orze' na dey:

—Gagy —nay.
21 Gaze' nu nam rab mi dey:

—¢A walab gaal gabee wagyet lag ru' der cuen?
—nam.

Jesuuz bicy yac mi tub mbecy lo ca’

22 Gaze' nu bru'fiam Betsaida. Ze' bru'fia nu dey
tub mbecy lo ca' lom. Mnishbaa dey lom nu gal
yaam yu. 23 Orze' bdu' yaam yaa mbecy lo ca' ze'.
Gua num yu par ru' gyedz. Orze' pcoom nis yefi

miurloy nunu gul yaam yu. Gaze' nu bdugyi'm loy
benarzacyumasfiuuga. 24 Gaze' nubrugyi' rguiiy.
Orze' nay rab yum:
—Ya rzaca mbecy gal na yag nay rded yu —nay.
25Bdaaba'yaam urloy. Orze' mbila bgtiiy. Orze'
byac yu nunu byanap la rzac yu dela coz. 26 Gaze'
nubzuunez miyu gyay yu'y. Orze' namrab miyu:
—~Cue' chu'r lat gyedz ii —nam.

Bed mniiy nu Jesuuz nac mi Mesias bifi nu ca lo
cuen nu co mbaf mbecy

27 Despuees orze' bruu Jesuuz Galilea za num
de yu nu rsya' lom par de gyedz nu yu' lo yu ni
Cesarea ni Filipo. Nez zam bdugyi'm lo de yu nu
rsya'lom. Orze' nam rab mi dey:

—¢Cyurnii mbecy nu nac ya? —nam.

280rze' na dey:

—Yu'mbecy rniiy nu ru Waa nu briib nis mbecy.
Ze' yu' ga' dey rniiy nu ru Elias. Ze' yu' ga' dey
rnily nu ru tub yu nu gu' gulas nu mnii por cuen
ni Ngyoozh —na dey.

29 Orze' nam rab mi dey:

—Ze'de ru, icyu rnii der nu naca? —nam.

Orze' na Bed rab yum:

—Ru nac ru Mesias, bifi nu ca lo cuen nu co
mbafi de mbecy —nay.

30 Orze' Jesuuz mniim lo dey nu cue' niiy lo ni
tub la mbecy cyu nac mi.

Jesuuz mniim lo de yu nursya' lom nu gat mi

31 Gaze' nu brugyi' rlyuum ni dey nu ub mi, bifi
nu byac mbecy, rlagy fii gzac mi zaf lo coz deet.
Nunu de yu bel ni de mbecy Israeel, nu de uz zub

lo, nu de yu nu rlyuu leey ni Ngyoozh, de yu ze'
rlagy fii ne' dey mi. Nunu rlagy fii nu cut dey
mi. Tees nafl chon dzi gyabafi mi. 32 Orze' naal
la mniim de coz ze'. Orze' Bed gua nu reii yum.
Gaze' nu mniiy lom nu cue' ni niim. 33 Tees Jesuuz
bish cyam bgtiim lo de yu nu rsya' lom. Orze' fert
mniim lo Bed. Orze' nam:

—iBruu chu lo ii nuras! Gun shcab nir wasaap
ni shcab ni Ngyoozh, sinu shcab nir, nde' shcab ni
mbecy zi'l —nam.

34 Orze' bredz mi dela mbecy nu de yu nu rsya'
lom. Orze' nam rab mi dey:

—Benu ca na mbecy rlagy yu gac yu mbecy nu
rsya' lo, orze' rlagy fii cue' gyicy cuen yu coz nu
rlagy ub yu. Nunurlagy fii shetic yunu gzacziy nu
nacya. Orze'rlagy fii gyicy yu galnurlagya. 35Gun
yu nu rlagy co nap ub, yu ze' gnit loy. Tees yu nu
nitlo nu nac ya, nunu nu nac riidz nu sac nu bruu
lo Ngyoozh, yu ze' yu nu rishli gruu mbafi. 36 Gun
¢larusub ni mbecy benu gyicy yu gan dela coz nu
yu' gyishlombecy teeslardooy dune'fi? 37 Nunu ¢la
coz gac cyish mbecy nu gyad lardooy? 38 Tees cyu
zi'l mbecy nu gat lo nu nac ya nunu gat lo ga'y nu
nac de riidz nu rnee lo rgiiii la mbecy nu wagyicy
paa ni Ngyoozh nunu de mbecy cyi nu yu' na, orze'
ni' ya, bifi nu byac mbecy, gat 1o nu nac de yu ze'
ornu shuub dzi nu yapa nu gyel lily ni uza gal nu
de anc yon —nam.

10rze' na' Jesuuz rab mi dey:
—Ya rishli rnee lo der nu yu' ca na mbecy nu
yu'ii na la nu wat dey gal zac la dey nu cyid gyel

gubier ni Ngyoozh, nunu gabe nu dzi coz ily gac
—nam.
Bdza nu na Jesuuz

20rnu bded tub shuup dzi, orze' Jesuuz gua nu
refi mi Bed, nu Santiag, nu Waa. Orze' gup mi too
tub bicy gya num dey. Orze' ze' bdza nu nam lo
dey. 3 Shab mi byaryal fii. Tona'la byacaacy fii.
Caacy zir fii byac fii gaze' nu caacy nu ricy de lo
la yashtily nu yu' gyishlombecy. 4 Orze' ze' bruu
zac Elias nu Moisees lo rgtiila de yu nu rsya' lom.
Orze' bee dey riidz nu Jesuuz. 5 Orze' na Bed rab
yu Jesuuz:

—Masht, jdzi ganap nuyu'deii! Nazaa de chon
ramad nider: tub par runu tuuba' par Moisees nu
tuuba' par Elias —nay.

6 Ni mniiy, gun wagad lagy yu coz nu niiy, gun
tona'la gudzib dey. 7 Orze' bruu zac tub za psoow
fii dey. Nunu lat za ze' zaab ti' mbecy. Orze' nam:

—Miiii'"fianutona'larca. Bzuub gyidag der nim
—nam.

8 Orze' sij zi'l ornu bri'lo dey wansaca' dey cyu'
zir mbecy. Ze' Jesuuz zi'l bzaac dey.

9 Gaze' nu gush nez num dey bet mi par gyi'
bicy ze'. Na lat nu ya num dey, orze' pcach mi
ru' dey nu cue' nii dey lo ni tub la mbecy de coz
nu bzaac yu. Sinu gal ornu gyabai Jesuuz, bifi nu
byac mbecy, gaze' nu nii dey. 10Orze' bicy yac dey
pcach ru' dey. Tees bdugyi' dey lo losa'y lac yaruu
nu gyabafi mi ze'. 11 0rze' na dey rab yum:

—¢Lagu de yu nu rlyuu leey ni Ngyoozh rniiy nu
Elias rlagy fii cyid yu loga la? Gaze' nu cyid Mesias,
bifi nu ca lo cuen nu co mbafi mbecy —na dey.

120rze' na Jesuuz rab mi dey:



San Marcos 9:13 XXXVii San Marcos 9:20

—Laab rlagy fii cyid Elias loga nu gzu nap yu
dela coz. Nunu bi cafi nu ya, bifi nu byac mbecy,
rlagy fii gzac zi nu zafi lo coz, nunu rlagy i gyicy
figya dey lo. 13 Tees ya rnee lo der nu Elias rishli
bi biid yu nunu bicy nu dey yu dela coz a' nap nu
mnii too dey nu gyicy nuy yu gal nu bi cafi nu gzac
yu—nam.

Jesuuz bicy yac mi tub yu nguzh nu bicy ni nuras

14Na ornu bru'fiam gyi' bicy ze', ze' nu byeefi de'
zir de yu nu rsya' lom, orze' ze' bzaac mi nu tona'
lambecyzigy byatublaazhlodeyuze'. Nunugaza'
de yu nu rlyuu leey ni Ngyoozh yu'y zi ro dey riidz
nu de yu nursya' lom. 15Na cuanzir nu bzaac dey
mi, orze' zanulaic dey, nunubecha'deylom carer
mnii nuy mi figyoozh. 16 Orze' nam rab mi de yu nu
rlyuu leey ni Ngyoozh:

—¢La coz rgugyi' der lo dey? —nam.

17 Orze' brusu tub mbecy lat de mbecy zigy ze'
nay rab yum:

—Masht, ya yap du i'fianu bicy ninuras lor. Bicy
yu nu byagop yu. 18 Ca zi'l nu shet yaay yu ricy yu
nu ricy i bi niy. Bdzifi la driib ru'y, nunu row yu
lay yu, nunu rgyigy yu. Ya mnee lo de yu nu rsya'
lor nu co chu dey yu, tees wangac ni dey —nay.

190rze' na Jesuuz rab mi dey:

—iA der mbecy nu yu' na! Dzi ga wagyicy cup
der consuel lo. ¢La' zir be tiem rlagy fii chesa du
der? ¢La' zir be tiem rlagy fii nu gagye lo der? Da
nu der yu nguzh rat ze'lo —nam.

20 Gaze' nu gua nu dey yu nguzh ze' lom. Orze'
ornu bzaac yu Jesuuz, orze' lueg la bicy nuras ze'
nu bicy iii bi niy. Wes saa lay rdudub lay mbish

yu. Nunu driib bdzifi ru'y. 21 Gaze' nu na Jesuuz
rab miuz yu:

—¢Labela tiem rac nu nirzac yu? —nam.

Orze' nay rab yum:

—Nese miifi lay ni rzac yu. 22 Nunu zaab cya'
la rshes saa nuras yu lo boo nunu rshet lag yuy lo
nis par nu cut yuy. Tees benu gac gyicy ru la fiuu
nur yu, gushni fiuu lagy de. Blocyuub de benu gac
—nay.

230rze' na Jesuuz rab mi yu:

—Yada' nu na'r: “Benu gac”, na'r. Dela coz gac
gyicya du yu nu ricy cup consuel —nam.

24 Orze' lueg la brish ti uz yu nguzh ze'. Orze'
nay:

—Ya ricy cupa consuel lor. Nunu blocyuub ya
nu gyicy cup zira consuel —nay.

25 Orze' ornu Jesuuz bzaac mi nu byatublaazh
de mbecy zigy lom, gaze' nu rdza'm ni nuras ze'.
Orze' nam rab mi yu:

—Nuras nu ricy go' nunu nu ricy gop, ya ricya
mandaar lor nubruu chuloyii. Nunu cue'ga' cush
cyar cyid ru loy —nam.

26 Orze' brish ti nuras ze', nunu bicy yu nu tona'
la bi ily bicy fii ni yu nguzh ze'. Gaze' nu bruu
chuy. Bya afi la yu nguzh ze' bzeefi yu gal mnii la
de mbecynu gutyu. 27 Tees Jesuuz bdu' yaam yaay
bles sum yu. Orze' wes suy.

28Despuees ornu Jesuuz brim yu', gaze' nude yu
nu rsya'lom bdugyi' refi la dey lom. Orze' na dey:

—c¢Lagu wangac loo chu de nuras ze'? —na dey.

29 Orze' nam rab mi dey:

—Nuras nu ni na wac ruu chuy i zi'l, sinu rlagy

fii cyifi mbecy lo Ngyoozh nunu rlagy fii nu ca dey

ni ub yu nu cue' goy gyit lat nu zu bich dey nu nac

Ngyoozh. Orze' gaze' nu gac co chu dey nuras ze'
—nam.

Jesuuz mnii ga'm tuuba' tir nu cut mbecy mi

30 Gaze' nu bruum lugaar ze' gusam dela lo yu
ni Galilea, nunu wangalagy mi nu gad lagy mbecy
ca chesam, 31 gun blyuum ni de yu nu rsya' lom.
Orze' nam rab mi dey:

—Ya, bifi nu byac mbecy, gu' dey ya yaa de
mbecy. Orze' cut dey ya. Tees nu za' dzi chon
gyabafia—nam.

32Tees wangyet lag dey cuen lac yaruu riidz ze'.
Nunu gudzib dey nu cugyi'y lom.

Cyu gac mbecy nu gya zir zu
33 Gaze' nu brim gyedz Capernaum. Ornu gu'm
naf yu', orze' bdugyi'm lo dey. Orze' nam rab mi
dey:
—¢La ridz ro der nu losa'r ornu yap na nez?
—nam.
34 Tees wannii la dey gun gyernez bee dey riidz

nu losa'y nu ca na dey gac yu yu nu gya zir zu.
35 Gaze' nu gusub mi nunu bredz mi za' trocyup
laa dey. Orze' nam rab mi dey:

—Benu ca na mbecy rlagy yu gac yu yu nu gya
zir zu, orze' rlagy fii gyicy yu nu nac yu mbecy nu
wagyicy fii presis nunu gyicy yu de coz nu rlagy
dela losa'y —nam.

36 Orze' bdu' yaam tub yu nguzh mi'. Bzum yu
lat dey. Gaze' nu bri yaam yu. 37 Orze' nam rab mi
dey:

—Cyu zi'l yu nu shet ic nu gac yu tub yu nu na
gal na yu nguzh mi' ii nu nac ya, orze' ni' zi'l shet

ic yunu gac nuy ya. Nunu yu nu shet ic nu gac nu
ya, walab ne ya zi'l shet ic yu, sinu ni' shet ic yu ni
bifi nu bzuu nez ya —nam.

Yunuwacha contr nin, yu ze' yu nurza faboor ni
den
38 Orze' na Waa rab yum:

—Masht, de ya bzaac de tub mbecy bloo chuy
nuras nu nac rishbeey nu bruu lor, tees mnee de
nu cue' nu ni gyicy yu gun wachesa nuy de ub na
—nay.

390rze' na Jesuuz:

—~Cue ca der niy, gun sac ni tub la mbecy nu
gyicy nusuriidz nu nac rishbeey nu bruu lo, se
lueg la gac shifi niiy ne. 40 Gun yu nu wacha contr
nin, yu ze' yunurza faboor niden. 41 Nunu cyu zi'l
mbecy nu cuic mas fiuu tub taz nis go' der nu nac
ru ne, bifi nu ca lo cuen nu co mban mbecy, rishli
rnee lo der nu yu ze' segur la gyad iy —nam—.

Cue' lyuu mbecy ni losa'y nu gyicy yu cyi

42°Cyu zi'l yu nu gyicy nu gnu yu nu na gal na
tub yu nguzh nu ricy cup consuel lo, nap zir benu
cyiigy dey tub gyita'ily nu rdugu yefi yu. Gaze' nu
shet lag dey yu lo nisyudoo par nu gat yu. 43 Benu
tub yaar gyicy fii nu gnur, nap zir pcyug fii, gun
nap zir nu gzur nu tu'nc yaar gaze' nu gyar gabily
nu rup laa yaar lo gyi nu rila wayu. 44 Lugaar ze'
wat bya' nunu rila wayu gyi. 45 Nunu benu gyi'r
gyicy fii nu gnur, nap zir pcyug fii, gun nap zir nu
gzur nu tu'nc tub gyi'r, gaze' nu gyet lag ru gabily
nu rup laa gyi'r lo gyi nu rila wayu. 46 Lugaar ze'
wat bya' nunu rila wayu gyi. 47 Nunu benu tub
urlor gyicy fii nu gnur, orze' cor fiii, gun nap zir nu

chu'r ze' nu riib ic Ngyoozh nu tub zi urlor, gaze' nu
gyetlag ru gabily nurup laa urlor. 48 Lugaar ze' nu
wat bya' nunu rila wayu gyi.

49°Gun dela mbecy go gyi too dey gal nuricy zed
nu rgoni toq.la coz. 30 Tees benu zed ruu nu ri' niii,
ze' naf lardoo der. Nunu nu gyel ri zu gu' der nu
losa'r —nam.

10

¢A gac zaan losa' mbecy?

10rze' bruu Jesuuz Capernaum zam lo de yu nu
la Judea nunu lo de yu nuri tub la' ga' dzu gyoow
Jordaang. Orze' tona'la mbecy zigy byatublaazh
dey lom. Gaze' nu blyuum ni dey tuuba' tir laab
gal nu nil ricy mi. 2 Orze' bru'fia la be de mbecy
fariseo nu gyicy dey preb mi. Gaze' nu na dey rab
yum:

—¢A nap zui par lo leey ni Moisees nu zaan
mbecy milaay? —na dey.

30rze' na Jesuuz rab mi dey:

—¢La coz mnii Moisees nu gyicy mbecy? —nam.

40rze' na dey:

—Moisees bzaan yu nu co mbecy gyicy ni rish-
beey. Orze' cyuu nuy mi —na dey.

> Gaze'nu na Jesuuz:

—Moisees ni pcaay leey ze' nunac nu zed lo der.
6 Tees nese nu bzub gyi' gyishlombecy “Ngyoozh
psa'lagy mi tub yu gyeey nu tub bifi mfiaa. 7 Nde'
nu de yu gyeey zeefl yu uz yu nunu zeei yu fiaay
par nu gyatublaazh yu nu mfiaay. & Orze'lo rup
laa dey gyac dey se tub zi'l mbecy”, rniii. Nde'
nu walaba' cyup dey nac yu, sinu se tub zi dey.

9 Nunu nde' nu ni tub la mbecy wac gyicy yu nu
gla' losa' cyup mbecy, benu bi nac dey mbecy nu
bicy tublaazh Ngyoozh —nam.

10Despuees ornu ub zi lam rim nafi yu' nude yu
nursya'lom, orze' mnii dey lom nu shaal mi riidz
ze'. 11 Gaze' nu nam rab mi dey:

—Cyu zi'l la mbecy nu coy gyicy nu zaan yu
milaay, ze' chelaay nu tuuba' bifi mifiaa, orze' yu
ze' ricy yu cyi nu wangyicy paay nu miiaa logay.
12 Nunu benu bifi mfiaa com gyicy nu zaan mi
figyeem nunu chelaam tuuba' yu gyeey, mi ze' ricy
mi cyi nu wangyicy paam nu figyee logam —nam.

Jesuuz bdiifi mi lo Ngyoozh ni de yu nguzh mi'

13 Orze' la be mbecy bru'fia nu dey de yu nguzh
lo Jesuuz nu gal yaam dey. Orze' de yu nu rsya'
lom rdza' dey ni de mbecy nu yad nu de yu nguzh
ze'. 14 Tees ornu bzaac Jesuuz nu rdza' dey, orze'
wangyu' lagy mi. Gaze' nu nam rab mi dey:

—Bzaan der gyecha' de yu nguzh lo. Cue' niir lo
dey nu ruu chuy, gun lugaar ze' nu riib ic Ngyoozh,
nde' lugaar nu yu' mbecy nu na gal nu na de yu
nguzh ii. 15 Ya rishli rnee lo der nu yu nu wazaan
nu gyub ic Ngyoozh gal nu ricy de yu nguzh ii, orze'
wac chu'y ze' nu riib ic mi —nam.

16 Gaze'nu bdu' yaam de yu nguzh ze'. Briyaam
yu. Bdiifi mi lo Ngyoozh niy.

Tub mbecy guani'fi guay lo Jesuuz
17Latnurash nez Jesuuz zam, bru'fia tub mbecy
gusu tib yu lom. Orze' nay rab yum:
—Masht nap, ¢la fiuu coz rlagy fii nu gyicya par
nu cui mbafa tub la? —nay.

18 Orze' na Jesuuz rab mi yu:

—c¢Lagurniiga' rununapya? Se cyu' zir nunap
sinu tub zi la Ngyoozh. 19 Ru rad lagy ru de coz nu
rcaa Ngyoozh de mbecy nu gyicy yac dey. Cue' cut
ru losa'r. Cue' gal ru mbecy nu wanchelaar. Cue'
gyicyrugubaan. Cue'riibru gyidzatoolosa'r. Cue'
gyicy ru gan tifi nu nac gyel rguu. Pcalagylouzru
nunu pca lagy lo fiaar —nam.

20 Orze' mbecy ze' nay rab yum:

—Tees masht, dela nde' bi bicy yaca fiii nese
miifi la —nay.

21 Gaze' nu Jesuuz bgiiim loy nunu pcam yu.
Orze' nam rab mi yu:

—Ru ricy falt tub coz nir. Yaa cut ru dela coz
nu yu' nir. Gaze' nu tifi ze' cuic ru ni de mbecy zi.
Orze' gyibaa gyad gyel nap nir. Nunu cyid ru cyid
car icha —nam.

22 Tees ornu giiefl mbecy ze' nu ni mnii Jesuuz,
orze' byashni bgiiiiy. Orze' gush nez yu yay, gun
tona'layu' gyel nap niy. 23Orze' Jesuuz bgtiiim dub
yub la lom. Gaze' nu na'm rab mi de yu nu rsya'
lom:

—iDzi ga biigy nu chu' mbecy guani'fi lat de
mbecy nu riib ic Ngyoozh! —nam.

24 Ornu de yu nu rsya' lom glefl dey nu ni
mniim, za nu la ic dey. Gaze' nu na'm rab mi dey:

—iTona' la biigy nu chu' mbecy lat de mbecy
nu riib ic Ngyoozh! 25 A' biigy zir ded tub camey
gyeegy gyi' tub gyishtiib gaze' nu chu' tub mbecy
guani'fi lat de mbecy nu riib ic Ngyoozh —nam.

26 Qrze'dzizir zanuic de yunursya'lom. Gaze'
nu na dey:

—Benu ni, ¢cyu gac gruu mbafi beni? —na dey.

27 Orze' Jesuuz bgiiim lo dey. Gaze' nu nam rab
mi dey:

—Par de mbecy nde' coz nu rila wac, tees par
Ngyoozh walab ni, gun Ngyoozh gac gyicy mi dela
COZ —nam.

28 Orze' na Bed rab yum:

—Ze'deyabzeefidedelacoznuyu'nedenuyap
ca deich ru—nay.

290rze'na ga' Jesuuz:

—Ya rishli rnee lo der nu dela de yu nu bzeeii
yu', yu nu bzeefi bicy, yu nu bzeefi zan, yu nu
bzeeifi fiaa, yu nu bzeefi uz, yu nu bzeefi i'ii, yu nu
bzeefi yu ni nunac ya nunu nu nac de riidz nu sac
nu bruu lo Ngyoozh, 30 orze' sac ni tub la dey ze'
nu wayicy yu gan mas tub gaaynal tir shefi zir de
coz ze' gyishlombecy ii. Dey ze' gyicy yu gan mas
tub gaaynal tir shefi zir de yu'y, bicy yu, zan yu,
faay, 'l yu, yu niy, nunu ni' gyicy yu gan nu gzac
ziy. Nunu tiem nu yad par lo gad nu cui mbar dey
tub la. 31 Tees zigy de mbecy nu gya zir zu na, dey
ze' gyac yu mbecy nu gash zir zu par lo. Ze' zigy
mbecy nu gash zir zu na, de yu ze' gac dey yu nu
gya zir zu par lo —nam.

Mnii ga' Jesuuz nu cut mbecy mi

32 Orze' Jesuuz rcam zam par Jerusaleeng. Ub
mizublom. Ze'parich mizaab de yunursya'lom.
Zanulaicdeynunurdzib deylat nuza cayich mi.
Orze' gua nu reii mide trocyup de yu nu bloo sum
ze'. Gaze' nu brugyi' rniim lo dey de coz nu gzac
mi. 33 Orze' nam:

—Derurzacdernunarcanzanpar Jerusaleeng.
Orze' ze' gu' dey ya, bifi nu byac mbecy, yaa de uz
zub lo, nu yaa de mbecy nu rlyuu leey nu bzeeni
Moisees. Nii dey nu rlagy fii nu gata nu yu' falt
ne. Gaze' nu gu' dey ya yaa de mbecy yad. 34 Orze'
gubdzaa dey ya, nunu coo yefi dey lg, nunu gaaz
deyyanucuart. Gaze'nu cutdeyya. Tees dzichon
gyabafia—nam.

Santiag nu Waa bdiifi dey tub faboor lo Jesuuz
350rze' becha' Waa nu Santiag, de i'fi Zebedeo
lom. Gaze' nu na dey rab yum:

—Masht, de ya rlagy de nu gyicy ru ca na coz nu
difi de lor —na dey.

36 Orze' na Jesuuz rab mi dey:

—¢La coz rlagy der gyicya du ru? —nam.

37Gaze' nu na dey rab yum:

—Bicy fiuu nu zub de cuit ru ze' nu gzub ru nu
gyel lily nir: tub de par yaa beer, ze' tuuba' de par
yaaregru—na dey.

38 Orze' na Jesuuz rab mi dey:

—Deruwagadlagyderlacozrgyiifiru. ;A gagye
der gzuub ru'r taz nu gzub dey ru'? Nunu ;a gagye
der ded ru gyoow nu ya deda? —nam.

390rze' na dey:

—Gagye de —nay.

Gaze' nu nam rab midey:

—Rishli gaal zuub ru' der taz nu ya zuub ru'
nunu ded der gyoow nu ya deda. 40 Tees par nu
gzuub der par yaa bee o par yaa rega, nde' walab
cuen ne ya nu ni gyicya du der; sinu de lugaar ze',
nde' par de yu nu pcui Ngyoozh —nam.

41 Na ornu glefi za' tii ga' de yu nu rsya' lom
ze', orze' bdza' dey ni Santiag nu ni Waa. 42 Orze'
Jesuuz bredz mi dey. Gaze' nu nam:

—De ru rad lagy der nu de mbecy nu ricy gyel
gubier ni refia' lugaar, dzi ricy dey gyel lily niy
nu de mbecy shni. De mbecy zub lo zaab ricy lay
mandaar dey. 43 Tees lat de ru walab ni mod rlagy
ni. Ze' benu ca na der rlagy ru gac ru yu lily, orze'
rlagy fii nu gyicy ru coz nu rlagy de' zir losa'y.
44 Nunu benu ca na tub yu nu ri lat der rlagy yu
gac yu mbecy zub lo, orze' rlagy iii gyicy yu de coz
nu galagy ii ni de' zir losa'y. 45 Gun ya, bifi nu
byac mbecy, a' yapa nu gyicy mbecy coz nurlagya,
sinu par nu gyicya coz nu rlagy mbecy nunu par
nu gata, gun grisha nu gruu zigy mbecy lo cashtig
—nam.

Jesuuz bicy yac mi tub mbecy lo ca'

46 Gaze' nu bru'fia dem tub gyedz nu la Jerico.
Ornu bruum Jericé nu de yu nu rsya' lom nu de
mbecy zigy, orze' gyernez ze' zub tub lo ca' rgyiifi
yu gun. Bartimeo lay. Ze' uz yu lay Timeo. 47 Ornu
glefl yu nu laab Jesuuz Nazaret rded mi, orze'
brugyi' rbish tiy. Orze' nay:

—iJesuuz nez Dabi, gushni fiuu lagy ya! —nay.

48 Qrze' zigy mbecy bdza' dey niy, nunumnii dey
nu cue' cush tiy. Tees orze' rbish ti ga' zir yu. Orze'
nay:

—iJesuuz nez Dabi, gushni fiuu lagy ya! —nay.

49 Gaze' nu gusu Jesuuz. Orze' nam:

—Bredz der yu —nam.

Gaze' nu bredz dey lo ca' ze'. Orze' na dey rab
yuy:

—Briic baloor. Wes su gunrbedz miru—nadey.

500rze' gush zalaay shab yu parich yu. Wes suy
carer zay lo Jesuuz. 51 Orze' nam rab mi yu:

—¢Lacozrlagy ru gyicya du ru? —nam.

Orze'nalo ca' ze' rab yum:

—Masht, ya rlagya nu zac nap la—nay.

52(0rze' na Jesuuz:

—Yaa la ru na gun ru bicy cup ru consuel lo.
Nde' nu byac ru —nam.

Orze'laab or la ze' byanap rzac yu nunu za cay
ich Jesuuz par nez nu zam.

11

Jesuuz gu'm Jerusaleeng

10rze' bru'fia dey gyi' bicy ni ya Oliva. Bicy ze',
nde' gaab ga Betfagé nu Betania, cyup gyedz nu
ri gaab ga Jerusaleeng. Orze' Jesuuz bzuu nez mi
cyup de yunursya'lom nu cha ga dey lom. 2 Gaze'
nu nam rab mi dey:

—Gua der gyedz nu ri gal dzu re. Laab chu'la
der lat gyedz ze', orze' gyap der tub bur fefi ca cuil
ma: bafi nu nigul gyub la mbecy. Orze' shaagy der
ma, cyid nur ma par ii. 3Benu ca na mbecy niiy lo
der: “;Lagurshaagy der bur ze'?” niiy, orze'nii der
nu “Shuaan na cyiifi ma nim. Gaze'nu luegla tush
cya ga'm ma”, nii der —nam.

4 Gaze' nu gush nez dey zay. Byap dey bur fefi
ze' ca cufl ma gyernez, ro' ni tub yu'. Gaze' nu
pshaagy dey ma.

50rze'nade mbecy nuyu'lugaar ze' rab yu dey:

—c¢Lagurshaagy der bur ze'? —nay.

60rze' mnii deylo mbecy ze' gal nu mnii Jesuuz.
Gaze' nu bzaan dey nu cha nu dey bur ze'. 7 Orze'

gua nu dey ma lo Jesuuz. Orze' briib dey shab yu
ich bur fefi ze'. Gaze' nu gutib Jesuuz ma. 8 Tona'
la zigy mbecy pcuaay shab yu gyernez. Nunu yu'
ga' dey pshi'fli yu yaa yag nu nash ngush pcuaay
gyernez. 90rze' delade mbecy nuzublolomnunu
dela de mbecy nu zaab par ich mi brugyi' rbishti
dey. Orze' na dey:

—iDzi ga zily nacru! jNgyoozh nac num ru bifi nu
bzuu nez mi! 10;Ngyoozh nap ricy num gyel gubier
nu yad ni bifi nu bruu lat nez gyitoo bel nin Dabi!
iDzi ga zily nac bifi nu gya zir zu! —na dey.

11 Ornu gu' Jesuuz lat gyedz Jerusaleeng, orze'
gu'm loli' ni yu' nu driib zily mbecy Ngyoozh. Orze'
bri'lom dutuub la loli' ze'. Orze' bruum zam par
Betania nu de trocyup yu nu bi bloo sum ze', gun
bi gudze.

Jesuuz bzaa lagy mini tub ya las

12 Tuuba' dzi, ornu bruum Betania, orze' briib
nu ran mi. 13 Orze' bzaac mi tub ya las zub fii zet.
Ta' lyag nifi. Gaze' nu gua giiiim ben a wad uugy
nifi gom. Tees ornu bru'fiam looii se la 1a coz byap
mi. Nomaas lyag zi'l ta' nifi, gun walab tiem nu
rbic fii uugy. 14 Orze' nam rab mi fiii:

—iLaab ru rila wowa' mbecy uugy nir! —nam.

Nunu gliefi de yu nu rsya' lom nu ni mniim.

Jesuuz gu'm loli' ni yu' nu driib zily mbecy
Ngyoozh

15Gaze' nu brim Jerusaleeng. Orze' gu' ga'm loli'
ni yu' nu driib zily mbecy Ngyoozh brugyi' rboom
de yu nu nguaa rut gal nu de yu nu rzii nafi yu'
ze'. Nunu ptush cyam mez ni de yu nu rtich tif.

Nunu ptush cya ga'm yashily ni de yu nu rut begy.
16 Nunu wansaana'm nu chesa nu mbecy la coz
loli' ni yu' ze'. 17 Blyuum ni de mbecy. Orze' nam
rab mi dey:

—Ngyoozh nam lat riidz nim: “Yu' ne gruu lafi
yu' nu gnii nu de lo la mbecy ya”, nam. Ze' de
ru ricy der nu naii gal nu na tub blyuu ni gubaan
—nam.

18 Qrze' gliefi de uz zub lo nu de yu nu rlyuu leey
ni Ngyoozh. Orze' brugyi' nu ryub dey tub mod nu
cut dey mi, gun rdzib dey lom, gun dela de mbecy
zigy za nu ic dey de coz nu rlyuum. 19 Tees or
becherfi, orze' bruu ga'Jesuuz galnu de yunursya'
lom Jerusaleeng.

20 Na or bza' yu tuuba' dzi bdeda' dey lo ya
las ze'. Bzaac dey nu guwach iii gashtal lyu lafi.
210rze' byeza'lagy Bed coz nu mnii Jesuuz. Gaze'
nu nay rab yum:

—Masht, jguiii la! Guwach ya las nu bzaa lagy ru
ni re —nay.

22 Orze' nam rab mi dey:

—Bicy cup der consuel lo Ngyoozh. 23 Ya rishli
rnee lo der nu cyu zi'l mbecy nu nii lo bicy ii:
“Bruu chu. Gua gyet lag ru lo nisyudoo”, niiy,
nunu cue' gyicy cyup ic yu sinu gyicy cup yu
consuel nu gac coz nu niiy, orze' gac fiii. 24 Nde'
nu ya rnee lo der nu la zi'l coz nu cyifi der ornu
rnii nu der Ngyoozh, bicy cup der consuel nu gad
fii, gun orze' gad fii. 25 Nunu lat nu zu der rnii nu
der Ngyoozh, bicy sulagy der nilosa'r benu rzilagy
ru loy, gun orze' ni' Ngyoozh, uz der nu zub gyibaa,
gyicy sulagy mi de coz a' nap nu ricy der. 26 Tees

benu de ru wayicy sulagy der ni losa'r, ni' Ngyoozh
uz der nu zub gyibaa wayicy sulagy mi de coz a'
nap nuricy der —nam.

De mbecy bdugyi'y lo Jesuuz ca bloom rishbeey

27 Gaze' nu brii ga'm Jerusaleeng. Lat nu rded
mi loli' ni yu' nu driib zily mbecy Ngyoozh, de uz
zub lo gal nu de yu nu rlyuu leey ni Ngyoozh nu de
yu bel ni de mbecy Israeel bru'fia dey lom. 28 Orze'
na dey rab yum:

—c¢La na rishbeey ricy cup ru nu ricy ru de coz
ii? ¢Cyu briic rishbeey nu ni ricy ru? —na dey.

29 0rze' na Jesuuz rab mi dey:

—Ni' ya dugyi' tub coz lo der. Benu tush cya der
fii, orze' ni' ya nee lo der nu la na rishbeey ricy
cupa nu ricya de coz ii. 30 ;Cyu bzuu nez Waa nu
biid yu nu briib nis yu mbecy? ¢A Ngyoozh bzuu
nez miyu uti mbecy?

31 Gaze' nu brugyi' ro dey riidz nu losa'y yu'y.
Orze'na dey:

—Benu niin nu Ngyoozh bzuu nez mi yu biid
yu, orze' nii Jesuuz gab yu de ub na: “Ze' ;lagu
wanchefia lagy der de riidz nu mniiy, beni?”,
gniiy. 32Tees wac niin nu mbecy bzuu nez yuy biid
yu—na dey.

Ni mnii dey, gun rdzib dey lo mbecy, gun dela
mbecy bicy dey Waa par tub yu nu rishli rnii por
cuen ni Ngyoozh. 33 Orze' na dey rab yu Jesuuz:

—Wagad lagy de —na dey.

Orze'na Jesuuz rab mi dey:

—Ni' ya wanee lo der la na rishbeey ricy cupa
nuricya de coz ii —nam.

12

Riidz tiily nimoz a' nap
10rze' brugyi' rnii Jesuuz lo de mbecy nu riidz
tiily. Gaze' nu nam rab mi dey:

—Tub mbecy mnuuz yu tub nac lyucy urbyay.
Bdu'y lo' dub yub la ru'fi. Orze' bzaay tub zo nu
dushii de urbyay ze'. Nunu bzaay tub ze' nu gya
bzuub yu tub yu' nu bdufiafi. Gaze' nu bzeefi yuii
yaa mbecy nu nuuz dey coz cyaal. Gaze' nu gush
nez yu zay tub lugaar zet. 2Na ornu byap tiem nu
dulag urbyay ze' na, orze' bzuu nez yu tub moz lo
de yu nu mnuuz coz cyaal ze' par nu cha gyiy cana
de coz nu bruu lo de lyucy ze' nu bdugyiy. 3 Tees
de yu ze' bdu' yaa dey moz ze' bgaaz dey yu, nunu
se la la briic dey niy yay. 4 Orze' yu nu guni lyucy
urbyay ze' bzeed yu tuuba' moz, tees ni' zi'l yu ze'
tona' la shifi bicy nu dey yu. Pcad giii dey tooy.
Orze' gud gliiiy bish cyay. 5 Ze' bzeeda' yu nu guni
lyucy urbyay ze' tuuba' moz. Orze' yu ze' biit dey
yu. Ga ub nilaa bzeed yu zigy moz, nunu dela dey
shifi bicy nu dey yu. Yu'y bgaaz dey yu. Yu'y biit
dey yu.

6°Saca' zir mbecy nu rcyiifi loy. Ze'i'fi zi'l yu nu
dzircay zu. Por fii gaze' nu bzeed yu i'fi yu. Orze'
mnii tooy: “Ca gaal lagy dey lo i'fi na”, mnii tooy.
7Na ornu bru'fia i'fi yu ze' nu nash lyucy urbyay
ze', orze' na de yu nu mnuuz coz cyaal ze' rab yu
losa'y: “Yu re gyiyeefi nuy de gyel nap ni uz yu.
Yaa der chan dut nay, gun orze' gyiyeefi gyel nap
nin”, na dey. 8 Orze' bdu' yaa dey yu ze'. Biit yuy.
Bloo dey yu lat lyucy urbyay ze'.

9°Na ¢lacoz gyicy yunu gunilyucy urbyay ze' nu
de yu nu mnuuz coz cyaal ze'? Chay cut yu dela
yu nu mnuuz coz cyaal ze'. Orze' zeeii yu lyucy
urbyay ze' yaa refia' moz. 10 Walab gaal gabee
wacsya' der riidz ni Ngyoozh ze' nu rniifi:
Gyita'nu mne' de biryu byac fii gyita' nu ricy zir fii

presis.

11Nii tub coz nu ricy Ngyoozh nunu tona' la cyit par

. de ub na,
rniifi, —nam.

120rze' ngulagy dey ngu' yaay mi, gun psa'lagy
dey nu loy pcaam ornu mniim riidz tiily ze'. Tees
rdzib dey lo de mbecy zigy. Orze' bruu chu dey
lom. Gush nez dey zay.

Riidz ni tifi nu rte' mbecy por cuen ni gubier

13 Gaze' nu bzuu nez dey la be mbecy fariseo
nu la be mbecy ni Herodes par nu gyicy dey nu
gadzam nu riidz gun orze' gad mod nu cu' zi dey
mi. 14Bru'fiadeylom na. Gaze' nunadeyrab yum:

—Masht, de ya rad lagya nu rniir nu rishli.
Nunu ru wagyicy cuen ru de coz nu rnii mbecy,
gun a' nac ru mbecy nu rcui, sinu rniir mod nu
rlagy Ngyoozh nu chu' den. Mniilo de: ¢A gruu nap
ninuriib na tifi nurbic dey ni César,yunuriibicde
nasyoong, uti waruu nap fii? ¢A rish na uti warish
na? —na dey.

15 Tees Jesuuz gud lagy mi nu nac dey mbecy
rzuu lo. Orze' nam rab mi dey:

—¢Lagurzu der caa ze'lg? Da nu der tub tifi giii
—nam.
16 Gaze' nu gua nu dey tub tifi lom. Orze' nam

rab mi dey:

—¢Cyu nab ca lo tifi il nunu cyu nu la ca loofi?
—nam.
Orze' na dey:

—Lo César, yu nu riib ic de nasyoong, gal nu nu
lay —na dey.

17Gaze' nu nam rab mi dey:

—Beni briic der ni César de coz nu nac niy, nunu
briic der ni Ngyoozh de coz nu nac nim —nam.

Orze' tona'la za nuic dey.

Lac mod chu' mbecy ornu bi gut yu

18 Gaze' nu bru'fia tub nac mbecy saduceo lom,
de yunurnii nuwagyabafi de mbecy gut. Orze'na
dey rab yum:

19—Masht, Moisees pcaay par dela den nu benu
tub mbecy gat bicy yu nunu zeefi yu mfiaay, ze' sac
' mi, orze' yu ze' rlagy fii chelaay miiaa bicy yu
par nu cuic yu i'fi mi nu gyac ni bicy yu nu bi gut
ze'. Orze' guul yuy. 20 Bzu gagy mbecy nuy bicy
yu. Orze' yu loga la pchelaay. Orze' gut yu nunu
wancuic yu i'fi mfiaay. 21 Orze' bicy cyup yu ze'
pchelaa ga'y mi. Ze' guta'y nunu ni' zi'l wancuic
yui'fimi. Orze' ni'zi'l yu chon pchelaa ga'y nu bifi
miiaa ze'. 220rze' ni' zi'l za' gagy laa dey pchelaay
mi. Tees ni tub la dey wancuic yu i'i mi. Por fii
guta' la bifi mfiaa ze'. 23 Or shuub dzi nu gyabafia'
de mbecy gut, /ca na dey ze' gac mfiaay bifi mfiaa
ze', gun za' gagy laa dey pchelaay mi? —na dey.

240rze' na Jesuuz rab mi dey:

—De ru radza der gun wagyet lag der cuen de
coz nu rniifi lat riidz ni Ngyoozh. Niwagad lagy der
la na coz nu gac gyicy mi. 25 Gun ornu gyabaf de
mbecy nu bi gut, orze' wachelaa ga' dey, sinu chu'

dey gal nu yu' de anc nu yu' gyibaa. 26 Ze' ni nu
gyabaf mbecy, ¢walab gaal wacsya' der gyicy nu
bzeefi Moisees lac mod mnii nu Ngyoozh yu ornu
mniim lat tub yag nu rca gyi? Orze' nam rab mi
yu: “Ya naca Ngyoozh ni Abraham, naca Ngyoozh ni
Isaac, nunu naca Ngyoozh ni Jacob”, nam. 27 jGun
Ngyoozh a' nac mi Ngyoozh ni mbecy nu bya' lo la,
sinu nac mi Ngyoozh ni mbecy nu mbaii, mas bi gut
yu! Nde' nu de ruradza der —na Jesuuz.

Leey zub lo zir par de' zir leey

28 Orze' bru'fia tub mbecy nu rlyuu leey ni
Ngyoozh. Yu ze' giiefi yu de riidz nu bee Jesuuz
nu de mbecy saduceo nunu bdu' cuen yu nu nap
mniim. Orze' nay rab yum:

—¢Ca na leey ni Ngyoozh nac fiii leey zub lo zir?
—nay.

29 Orze' na Jesuuz rab mi yu:

—Leey nu zub lo zir, nde': “De mbecy Israeel
nap bzuub gyidag der. Ngyoozh, Shuaan na, tub
zi lam nac mi Ngyoozh. 30 Orze' pca der Shuaan
ru, bifi nu nac Ngyoozh nir nu dutuub la lardoor,
nu dela gyel mbaf nir, nu dutuub la shcab nir, nu
dela fers nir.” 31 Nde'nulogala. Ze'leey cyup nde':
“Pcaderlosa'r galnurcar ubru.” Saca'zir leey nu
zily zir nac par cyup leey ze' —na Jesuuz.

320rze' mbecy ze' nay rab yum:

—Rishli, masht, dzi nap mniir nu zu tub zi
Ngyoozh. Sac cyu' zir Ngyoozh. 33 Nunu nu caan
Ngyoozh nu dutuub la lardoon, nu dutuub la shcab
nin, nu dela gyel mbafi nin, nu dela fers nin, nunu
caan losa'n gal nu rcaan ub na. De nde' ricy zir fii

presis gaze' de gun nu rzaay na lo Ngyoozh gal nu
dela de' zir gun nu ricy na lom —nay.

340rnu gliefi Jesuuz nu dzi nap mniiy gal nu rnii
mbecy nu nap rad lagy, orze' nam rab mi yu:

—Ru walaba' nu dzi ricy falt par nu gyub ic
Ngyoozh ru —nam.

Orze' ni tuba' la mbecy wangash lagy yu nu
ngugyi'y lom.

Cyu nez nac Mesias

35 Lat nu blyuu Jesuuz loli' ni yu' nu driib zily
mbecy Ngyoozh, orze' nam rab mi dey:

—¢Lagu rnii de yu nu rlyuu leey ni Ngyoozh nu
Mesias, bifi nu ca lo cuen nu co mbafi mbecy,
gruum lat nez Dabi? 36 Gun Espiriit Yon ni Ngyoozh
pcaam uub la Dabi nu nily ornu nay:

Ngyoozh nam rab mi Shuaan na:

“Gzub ru lugaar ni mbecy nu gya zir zu, par yaa
bee ii

gashtal gyicy la nu gyicy ru gan losa' yuur”,

nam, na Dabi. 37 Orze' ub la Dabi mniiy nu nac

mi Shuaan yu. ¢Walab gaal gac gruu Mesias lat nez

Dabi? —na Jesuuz.

Orze' dela de mbecy zigy yet lagy dey rzuub
gyidag yu coz nu rniim.

Jesuuz mniim nu gyicy cuidad dey nu de mbecy
fariseo gal nu de mbecy nu rlyuu leey

38 Lat nu rlyuum ni dey, orze' nam:

—~Cuidad der nu de mbecy nu rlyuu leey ni
Ngyoozh. Gun dey re yet lagy dey chesay nu shab
dufi yu, nunu yet lagy dey nu rca lagy mbecy loy
ornurnii nudeyyulatyagyi'. 39 Nunu gusht nidey

nu gzub yu lo yashily ni mbecy nu ricy i presis
naf yu' nu rsya' mbecy riidz ni Ngyoozh, nunu yet
lagy dey lugaar ni mbecy lily lat sa'. 40 Tees rboo
dey yu' byud gal nu gyel nap nim. Orze' par nu
rsoow su dey lo de coz a' nap nu ricy nu dey byud
ze', chirnii nu dey Ngyoozh. Nde' nu dey ze' cashtig
ily zir gad ni dey —nam.

Gun nu briic tub byud

41Jesuuz zub mi ro' ni yu' nu driib zily mbecy
Ngyoozh, gaab ze' nu ca alcansi nu rgu' dey gun.
Zub mi rgiiim lo de mbecy nu rgu' tifi naf alcansi
ze'. Orze' zigy de guani'ii nu dru'fla ze' shefi tifi
rgu' dey. 420rze' bru'fia tub byud nu dzi gyel zi zu.
Pshetlag micyup sentab mi' naf alcansi ze', tifi nu
dzia'sac. 430rze'bredz Jesuuz de yu nursya'lom.
Gaze' nu nam rab mi dey:

—Rishli gaal coz ily zir bicy byud re gaze' dela
de'zir mbecy nurgu' tifi nafi alcansiii. 44 Gun dela
de guani'ii, de coz nu brusub zi'l ni dey briic yu.
Ze'byud re gyel zi zum. Briic mi dela tifi nim. Dela
tifi nu rcyiifi nim briic mi —nam rab mi dey.

13

Jesuuz mniim nu dudily yu' nu driib zily mbecy
Ngyoozh
1 Lat nu druu Jesuuz loli' ni yu' nu driib zily

mbecy Ngyoozh, orze' na tub yu nu rsya' lom rab
yum:

—iMasht, guii dzi ga coz ily de gyita' nu gup yu'
ii, nunu dzi ga coz ily de yu'ii! —nay.

20rze' na Jesuuz rab mi yu:

—c¢Arzacrude yu'ily ii? Tees ii sac ni tub gyita'
nu gyeefi fii too losa'fi. Delafi dudily fii —nam.

Lac mod gad lagy mbecy ornu shuub dzi nu gya'
lo dela coz

3 Gaze' nu bruum zam too bicy ni ya Oliva, tub
la' ga' dzu ni yu' nu driib zily mbecy Ngyoozh. Na
ornu gusub mi na, orze' Bed, nu Santiag, nu Waa,
nu Ndrees, bdugyi' refi dey lom. Gaze' nu na dey:

4—Mniilo de, ¢gul gac de coz nu mniir ze'? Nunu
¢lanamuesht gruu zac ornu gac dela coz ze'? —na
dey.

5 Orze' Jesuuz brugyi' rniim lo dey. Gaze' nu
nam:

—Bzu der cuidad nis guu mbecy der, 6 gun tona'
la zigy mbecy gruu zac yu nu gash yu nu la. “Ya
Mesias, bifi nu ca lo cuen nu co mbafn mbecy”, niiy.
Orze' gyicy yu nu tona'la zigy mbecy gadza dey.

7’Na ornu gyefl der nu bi yu' gyel yuu gaab ga
gal nu de ze' nu zet, cue' dzib der, gun nde' coz nu
rlagy fii nu gac. Tees gabee nigul shuub dzinu gya'
lo dela coz. 8 Gun tub nac mbecy chu'y gyel yuu
nu tub naca' mbecy. Nunu tub gubier chu'y gyel
yuu nu tuuba' gubier. Grib duru zan lugaar. Cyid
cubiii. Tees dela de nde' nu gzub zi'l gyi'ii nu gzac
zi de mbecy.

9°Teesderubzuder cuidad nuubru, gungu'dey
der yaa de fushtiz. Nunu gaaz dey der naii de yu'
nu rsya' mbecy riidz ni Ngyoozh. Nunu cu' cyi dey
der lo de mbecy nu riib ic nu lo de rey nu nac ya,
gun orze' lyuu der de coz rishli ne lo dey. 19 Nunu
rlagy iii nu gyal de riidz nu sac ne lat de lo la nac
mbecy anzir nu gya'lo dela coz. 11 Tees ornu cha

nu dey der gu' dey der yaa de fushtiz, cue' sug ic
derlac nariidz nu niir, sinu nii der de riidz nu rbic
Espiriit Yon ni Ngyoozh laab or la ze', gun riidz nu
nii der, nde' walab riidz ni ub der, sinu riidz nu
cuic Espiriit Yon ni Ngyoozh, nii der. 12 Nunu de
mbecy cush cyay ich bicy yu gyicy yu nu gat yu.
Ze' de mbecy nu yu' i'fi cush cyay ich i'fi yu. Nunu
de yu fefi cush cya dey ich uz yu. Gyicy yu nu gat
yu. 13Nunu dela mbecy gazilagy deylo der nunac
ya. Tees yu nu gagye gashtal gat la, yu ze' yunu co
mbafi Ngyoozh.

14°Na Dafieel, yu nu mnii por cuen ni Ngyoozh,
bzeeni yu riidz ni coz bag nu gyicy nu nit lo. Ornu
zac der coz bag ze' chu'fl ze' nu walab se'fi, orze'
de mbecy nu yu' lo yu ni Judea rlagy fii ruu chu
dey chay par logyi'. (Yu nu csya' de riidz ii rlagy
fii gyet lag yu cuen.) 15 Orze' yu nu zub too yu',
walagy fii nu gyet yu chu'y naifi yu' nu chagyiy coz
nu cha nuy. 16 Yu nu ricy riifi lat naa, cue' ga' cush
cyay cha gyiy shab yu. 17 iTees cuaa de bifi miiaa
nu secyizu! jCuaa de bifi nurgaagy mdoo tiem ze'!
18 Bdiifi der lo Ngyoozh nu cue' nu tiem rag shuub
dzinuruu chuder. 19Gun tiem ze' zac zi zir mbecy
gaze' de tiem nu bded, gaal zi'l nu bzub gyi' dela
coz nu psa'lagy Ngyoozh. Nunu gzac zi zir dey tiem
ze' gaze' de' zir tiem nu yad par lo. 20 Nunu benu
Ngyoozh wayicy shub mi tiem ze', ni tub la mbecy
waruu mbafi yu. Tees gyicy shub mi tiem ze' par
nu nac de mbecy nim nu bi pcuim.

21°Orze' benu ca na mbecy niiy lo der: “Giiii ii
zu Mesias, 0 glii re rim”, nii dey, cue' chefia lagy
der. 22 Gun gruu zac mbecy rguu nu niiy nu nac yu

Mesias nunu gruu zac mbecy rguu nu niiy nu nac
yu mbecy nu rnii por cuen ni Ngyoozh. Lyuu dey
zah muesht, nunu gyicy dey zaf nusuriidz nu cha
nu ic mbecy par nu gad mod nu guu dey mbecy.
Mas gashtal de mbecy nu bi pcui Ngyoozh guu dey
benu gac. 23 Tees de ru cuidad der! Gun tiem bi
bzata fiii lo der.

Cyid Jesuuz, bifi nu byac mbecy, tuuba' tir

24’Na ornu ded tiem nu zac zi de mbecy ze', orze'
gyet cow lo doo nunu beey wabica' ma yaa. 25 De
bel nu ta' baa gyet lag ma, nunu de fers nu nash
baa cuefifiii. 26 Orze' despuees nde' zac dey ya, bifi
nu byac mbecy, yapa lat za. Zac dey nu gac gyicya
coz ily nunu tona' la lily na. 27 Gaze' nu zuu neza
de anc ne nu cha te'y de mbecy nu bi bducui nu
yu' gashtal se tap la scyif ni gyishlombecy: gash
fii nese ze' nu blaazha'la nu zet ni gyishlombecy
gashtal baa la.

28°Psya' der mod nu ricy ya las. Ornu bi rga'fii
nu driib lyag nifi, orze' bi nefi der nu bi yad tiem
zig. 29Ni' zi'l mod ornu zac der nu gac dela coz nu
mnee lo der, orze' bi nefi der nu ya, bifi nu byac
mbecy, bi zu la nu yapa. 30 Ya rishli rnee lo der nu
de mbecy nu yu'tiem ze' walazh dey gat yu gal gac
dela coz ze'. 31 Baa nuii gyishlombecy ii, delafi ded
nif, tees riidz nu ya rnee, nde' rila waded nifi.

32°Tees dzize',nu or ze', se cyu larad lagy. Nide
anc nu yu' gyibaa, ni ya, i'i Ngyoozh, wagad lagya,
sinu tub zi la Ngyoozh, uz den rad lagy mi.

33’Bicy cuidad der. Bzu der altant, gun wagad
lagy der gul cyid tiem ze'. 34 Dela nde' nafi gal na

tub mbecy nu bi zuu lay nu chay byaj. Anzir nu
chay, bdu'y riifi yaa de moz niy, nunu tub gala dey
nu tub ga riifi nu gyicy yu. Orze' pcaay yu nu riia
gyero' nu zuy altant par ornu griy. 35Nde' nunide
ru bzu der altant, gun wagad lagy der gul yapa: ti
or bibechef, tior guzeelrel, ti or gabee caasru' zu,
ti or za' yu. Wagad lagy der. 3¢ Cuidad nis gac der
gal na tub mbecy nu nas. Wansu lily yu ornu gri
shuaan yu. Cuidad der nis ni na der ornu ya yapa.
37Nunu coz nurnee lo der, rnee lo dela mbecy: nu
zu der altant —na Jesuuz.

14

Mbecy bloo ic dey lac mod cut dey Jesuuz

10rnuricy faltru' cyup dzi par nu chu'sa'niPas,
sa' nurow dey gyishtily nu saclebadur, orze'de uz
zub lo nu de yu nu rlyuu leey ni Ngyoozh byub dey
tub mod nu shet lag dey Jesuuz pres nu nac gyel
rguu, gun orze' gyicy dey nu gat mi. 2 Orze' na dey
rab yulosa'y:

—Walagy fii nu shet yaan yu lat sa', gun nis
gyach de mbecy —na dey.

Tub bifi mfiaa pcoom asecy too Jesuuz

3Lat nu rcyiifi Jesuuz Betania nafi yu' ni Simoo,
yunuguratgyedznulalepra,latnuzub milomez,
orze' bru'fia tub bifi mfiaa nu tub lamet nu byaa
nu gyita' nu la alabastro. Dza laa nafi iii yu' asecy
zguul. Du uub la asecy nu bruu nu tub lo gyish nu
la nardo. Tona' la figyup sac fii. Gaze' nu pcyug mi
yefi lamet ze'. Pcoom asecy ze' too Jesuuz. 4 Orze'
yu'mbecyrdza'dey. Gaze'nunadeyrabyulosa'y:

—cLagu leew la mnit lom asecy zguul re? 5> Gun
nde figyac nsa'y fii figyup zir par chon gaaynal tifi
denario. Orze' tifi ze' mbic mi ni de mbecy zi —na
dey.

Nunu rdza' dey ni bifi mfiaa ze'.

6 Tees Jesuuz nam rab mi dey:

—7Zaan der. ¢Lagu ricy seed der mi? Mi ii tona'
la nap bicy num ya. 7 Gun mbecy zi dub laa tiem
yu'y lat der. La zi'l tiem nu galagy der gac gyicy ru
coz nap nur dey. Tees ya walab dub laa tiem cyiifia
lat der. 8 Mi ii ricy mi coz nu rac ricy mi. Driily ga
lam asecy cuerp ne gun orze' zu lily mi fiii anzir nu
cach dey fii. 9 Ya rishli rnee lo der nu ca zi'l lugaar
nigyishlombecy nu shaal dey riidz nu sac nu bruu
lo Ngyoozh, nii ga' dey coz nubicy nu bifi mfiaaiiya
par nu gyeza'lagy mbecy mi—na Jesuuz.

Judas bish cyay ich Jesuuz

10 Orze' Judas Iscariote, tub yu nu bruu lat de
trocyup yu nu bloo su Jesuuz, bruuy ze' zay lo de
uz zub lo par nu gu' dzey mi yaa dey. 11 Na ornu
glefi de uz zub lo ze' nu mnii Judas nu ni gyicy yu,
orze' bet lagy dey. Gaze' nu mnii dey nu segur la
cyish yu niy. Orze' Judas byub yu mod nu gu' dzey
miyaa dey.

Jesuuz bzeefi mi mod nu gow nu dey losa'y

12 Dzi loga la ni sa' nu row dey gyishtily nu sac
lebadur, dzi nu rut dey shily ni sa' ni Pas, orze' na
de yunursya'lom rab yum:

—c¢Carlagy ru nu cha de zu ye coz nu gyicy na
che sa' ni Pas? —na dey.

13Gaze'nubzuunez micyup dey. Orze' namrab
mi yu:

—Yaa der lat gyedz. Re dzeel der tub mbecy nu
yanu tub re'nis. Yu ze' cha ca der ich yu. 14Ze' nu
chu'y nafi yu', ze' nii der lo shuaan yu' ze'": “Masht
nam nu yap tugyi' lor ben ca na cuart ze' nu gow
mi gyit nu gyicy mi che ni sa' ni Pas nu de ya,
mbecy nu rsya' lom”, nii der. 15 Gaze' nu yu ze'
lyuuy tub cuart ily nu zub gya. Bi nguaa dela coz
nu cyiifi nafi fii nunu bi zu lily fii. Ze' zu ye der nu
dow den comid ni sa' ni Pas —nam rab mi dey.

16 Gaze' nu bruu dey ze' ya dey lat gyedz. Guc fii
gal nu mnii Jesuuz. Gaze' nu ze' bzu ye dey comid
ni sa' ni Pas.

17Na ornu bechefi na, orze' brim nu de trocyup
yu nu bloo sum ze'. 18 Lat nu zub nu Jesuuz dey lo
mez row num dey comid ze', orze' nam:

—Ya rishli rnee lo der nu lo dela der gal nu
nguaa der nu row nur ya ii, rusu tub der nu cush
cyar icha —nam.

19 Orze' brugyi' ricy shni de yu nu rsya' lom ze'.
Orze' tub ga la dey brugyi' rgugyi' dey lom. Orze'
nay:

—¢Walab gaal ya? —nay.

20 Orze' nam rab mi dey:

—Lo trocyup der nu rne'r gyishtily nir nafi tub
zi'l gya'n nu ya, grusu tub der nu cush cyar icha.
21 Gun ya, bifi nu byac mbecy, rishli gata gal nu
pcaa de yu nu mnii por cuen ni Ngyoozh. jTees cuaa
yu nu cush cya ich ya, bifi nu byac mbecy! Nap zir
benu cue' figyal yu nu ni gyicy ze' —nam.

22 Na lat nu gabee nguaa dey row yu gyit, orze'
Jesuuz gush mi tub gyishtily. Orze' briic mi gras ni
Ngyoozh nu nac fiii. Gaze' nu blew mi fiii briic mi ni
dey. Orze' nam rab mi dey:

—Gush der nii, gun nii cuerp ne —nam.

23 Gaze' nu gusha'm tub taz nu yu' fiup urbyay.
Orze' briica'm gras ni Ngyoozh. Gaze' nu briica'm
fii nu go' dela dey. 24 Gaze' nu nam rab mi dey:

—Nu nii refia nu dushu par nu gruu mbai zigy
mbecy. Nii refia nu bzu nap i trat nu bicy nu
Ngyoozh mbecy. 25 Ya rishli rnee lo der nu rila
wadq' ga' fiup ni urbyay gal do' la fiup cub ze' nu
riib ic Ngyoozh —nam.

Jesuuz mniim nu ne' Bed mi

26 Ornu blazh biil num dey tub salmo, gaze' nu
bruu num dey yu' ze' za num dey bicy ni ya Oliva.
27Gaze' nu nam rab mi dey:

—Dela der checa der nu gyicy cup ru consuel lo,
gun ni rniifi lat de riidz ni Ngyoozh. Orze' nam: “Ya
duta bifi nu riia shily. Orze' dela shily nim grush
las ma”, nam. 28 Tees despuees nu gyabafia, orze'
ya gya ga lo der par Galilea —nam.

29 Orze' na Bed rab yum:

—Mas dela dey checa dey nu gyicy cup dey
consuel lor, tees ya rila wayeca —nay.

300rze' na Jesuuz rab mi yu:

—Ya rishli rnee lor nu laab rel na, anzir nu
cuedz nguel ru' cyup ma, ru chon tir niir nu a' yu'
lor ya—nam.

31Tees Bed fert la zuy. Orze' nay:

—Mas gata du ru, tees ya rila wanee nu a' yu'lo
ru—nay.

Orze' dela dey ni' zi'l mniiy.

Jesuuz mnii num Ngyoozh Getsemani

32 Orze' bruu num dey bicy ni ya Oliva za num
dey tub lugaar nu la Getsemani. Orze' nam rab mi
dey:

—Bzub der ii lat nu ya cha nee du Ngyoozh
—nam.

33 Gaze' nu gua nu refi mi Bed, nu Santiag, nu
Waa. Orze' brugyi' ricy shnim, nunu tona' la deet
rac nafi lardoom. 34 Gaze' nu nam rab mi dey:

—Ya rlagy la gata nu shni rac nan lardoo. Blez
der ii, nunu bzu der altant nu ya —nam.

35Gaze'nu gua ga'm sfiumiifi parlo. Wes saa tiily
mi lo yu. Orze' mnii num Ngyoozh ben a wac gyicy
mi nu cue' shuub or nu zac zim ze'. 36 Gaze' nu
nam rab mi Ngyoozh:

—Uza, ru gac gyicy ru dela coz. Orze' bloo chu
taz nu rlagy fii zuub ru'. Tees cue' gac fiii gal nu
rlagya, sinu gal nu rlagy ru —nam.

37 Na ornu bish cyam lo dey, nguaa nas dey.

Orze' nam rab mi Bed:
—Simoo, ¢walab gaal nas ru? ¢Wwalab gaal ni tub

or wangagyeer nzur altant? 38 Bzu der altant
nunu mnii nu der Ngyoozh, gun orze' cue' gyicy
de coz cyi gan der. Gun nafi lardoo der rlagy der

—nam.

39 Gaze' nu guam tuuba' tir mnii num Ngyoozh
gal nu mnii ga' zi'l mi nu loga. 40 Orze' bish cya
ga'm tuuba' tir zam lo dey. Orze' ni' zi'l byap mi
deynguaanasyu, gunrsuunlapcaal deytanta' nu
yeed fii. Orze' ni wangash lagy dey nu nii nu dey
mi. 41 Gaze' nu guam tuuba' tir mnii num Ngyoozh
Ornu bish cya ga'm byaj chon, orze' nam rab mi
dey:

—¢Walab gaal gabee nas ru' der? ¢Wwalab gaal
gabee zu lagy ru' der? Bi bded ni nu gas der na.
Na byap or nu ya, bifi nu byac mbecy gu' dey ya
yaa de mbecy cyi. 42 Wes su der yaa na, gun bi yad
gaab yu nu cush cya icha —nam.

Zanu dey Jesuuz pres

43 Lat nu gabee rnii ru'm lueg la bru'fia Judas,
tub yu nu bruu lat trocyup yu nu bi bloo sum ze'.
Bru'fiay nu zigy mbecy, nu nuu mandzicy, nu yu
nu nuu garot, nu. Yad dey par mandaar ni de yu
zub lo ni de uz, nu par mandaar ni de yu nu rlyuu
leey ni Ngyoozh, nu par mandaar ni de yu bel ni de
mbecy Israeel. 44 Ze' Judas, yu nu bish cya ich mi,
briic yutub mod nu gad lagy dey cyu Jesuuz. Anzir
bi mniiy: “Yu nu daw chit lo ze', yu ze' nde'. Bdu'
yaa der yu nunu nap fia der yu lat nu cha nu der
yu”, nay.

45Na ornu bru'fia Judas lo Jesuuz, orze' becha'y
lom. Orze' nay rab yum:

—iMasht! —nay.

Orze' bdow yu chit lom. 46 Orze' bdu'la yaa dey
minu cha nu dey mi pres.

47 Tees tub yu nu zu lat ze' bloo zay mandzicy
niy naf gyid yu'fi. Orze' pcyug yu gyidag tub moz
ni yu nu riib ic de uz. 48 Ze' Jesuuz nam rab mi de
mbecy:

—c¢Lagu yad tub der ya gal nu rza tub dey tub
gubaan: nu mandzicy nu garot? 49 Gun de dzi la
bri blyuu ni der loli' ni yu' nu driib zily mbecy
Ngyoozh, nunu wancu' yaa der ya nu figya nu der
ya pres. Tees ni raac fii par nu gyu' nifi gal nu bi
pca lat riidz ni Ngyoozh —nam.

50 Orze' dela de yu nu rsya' lom bzeefi dey mi,
bruu chu dey lom zay. 51 Tees tub yu fefi gua cay
ich mi. Tub la'li la negy mbish yu. Orze' bdu' yaa
ga' dey yu. 52 Tees yu ze' bruu za laay nafi negy ze'
gush yu carer zay gyid yaagy lay.

Jesuuz zam lo junt zub lo

53 Gaze' nu gua nu dey Jesuuz lo yu nuriib ic de
uz. Ze' byatublaazh dela de uz zub lo, nu de yu
bel ni de mbecy Israeel, nu de yu nu rlyuu leey ni
Ngyoozh. 54Ze' Bed gua cay ich Jesuuz. Orze' zet zet
zi'l zaab yu ich mi gashtal brilay loli' ni uz nu riib
ic ze'. Gal nafi ze' guay zub nuy de yu nu riia ze'
bidz nuy dey gyi.

55De uz zub lo, nu de yu nu zu riifi lo junt zub lo
byub dey mod nu riib dey cyi too Jesuuz, gun orze'
gad mod nu cut dey mi, tees rila wangad ni tub la
mod ni dey. 56 Gun zafi mbecy briib dey gyidza
toom. Tees walab tub zi'l na riidz nu mnii dey.
57 Qrze' yu' mbecy wes suy briib yu gyidza toom.
Orze' nay:

58 —De ya glefl de nu nay: “Ya tilya yu' nu driib
zily mbecy Ngyoozh, yu' nu byaa nu yaa mbecy.
Orze' nafi chon dzi shes su tuuba' yu' nu gya nu
walab nu yaa mbecy”, nay —na dey.

59 Tees mas ni par walab tub zi'l na riidz nu rnii
dey.

60 Orze' yu nuriib ic de uz wes suy lat de mbecy.
Gaze' nu nay rab yu Jesuuz:

—¢A waniir lagu sac falt nir? ¢La fiuu cyi driib
dey ic ru? —nay.

61 Tees Jesuuz ri zi'l zum. Rila wanii lam. Ze'
bdugyi' ga' yuriib ic ze' lom. Orze' na'y rab yum:

—¢Arunac ru Mesias, i'fi Ngyoozh Yon? —nay.

620rze' na Jesuuz rab mi yu:

—Laab ya nde'. Nunu ru zac ru ya, bifi nu byac
mbecy, zuba yaa bee Ngyoozh, bifi nu rac ricy de lo
la coz ily. Nunu gzac der ya yapa lat za —nam.

630rze' yu nuriib ic de uz ze' pshaa lay shab yu
par nu gabe nu walab se'fi mniim. Gaze' nu nay:

—¢La' zir be teshtig rlagy fii par yu ii? 64 De ru
giiefi ru nu rzat ziy Ngyoozh. ¢La fiuu rnii too der?
—nay.

Orze' dela dey mniiy nu rlagy i gat mi.

65 Orze' yu' mbecy brugyi' rcoo yeil yu lom.
Nunu yu' dey psoow yu lom. Gaze' nu bdi dey mi.
Orze' nay rab yum:

—iBriic rasgq! ¢Cyu bdiru? —rnii dey.

Nunu de yu nu riia yu' ni Ngyoozh briich yaa dey
lom.

Bed mne'y Jesuuz

66Ze' Bed byeefi yuloli' par gyi'. Orze' bru'fia tub
criad ni yu riib ic de uz ze'. 7 Ornu bzaac fii Bed
zuy rbidz yu gyi, bgtiifi loy. Gaze' nu nafi rab fiiy:

—Ni' ru rded nur Jesuuz Nazaret, ¢shifi? —nan.

68 Tees Bed mniiy nu walab. Orze' nay:

—A'yu'lo ya yu ze'. Niwagad lagya la coz rniir
—nay.

Gaze'nubruuyloli' guay par gyero'. Orze'bredz
la ngtiel. 69 Ze' criad ze' bgtiifi loy tuuba' tir. Gaze'
nu brugyi' rniifi lo de mbecy nu yu' ze'. Orze' nafi:

—Mi re tub bifi nu bruu lat de mbecy ze' —naf.

70 Tees Bed mnii ga'y nu walab. Na or guchi ga'
sfiuu nde', ze', orze' de yu nu nguaa ze' nay rab
yuy.

—Wanted la nu ru bruur lat de mbecy ze', gun
runac ru mbecy Galilea —na dey.

710rze' Bed mniiy nu Ngyoozh shifi gyicy num yu
benu walab rishli rniiy. Orze' nay:

—iNgyoozh rad lagy mi nu ya a' yu'lo cyu mbecy
nu rnii der ze'l —nay.

72 Nunu lueg la bredza' la ngtel ru' cyup ma.
Orze' byeza' la lagy Bed de riidz nu mnii Jesuuz
ornu nam: “Anzir cuedz ngiel ru' cyup ma, ru niir
nua'yu'lor ya chon tir”, nam. Byeza'lagy yunde',
orze' brugyi' ruun yu.

15

Jesuuz zum lo Pilato

1Laab bza' yu la tuuba' dzi, de uz zub lo, gal nu
de yu bel ni de mbecy Israeel, nu de yu nu rlyuu
leey ni Ngyoozh, nu dela de mbecy nu zu riifi ni
junt zub lo byatublaazh dey beey riidz nu la gyicy
nu dey Jesuuz. Gaze' nu pcyiig dey mi za nuy mi.
Bgu' dey miyaa Poncio Pilato. 20rze' na Pilato rab
yum:

—c:Arunacrurey ni de mbecy Israeel? —nay.

Orze'na Jesuuz rab mi yu:

—Laab ni gal nu ru mniir —nam.

3 0rze' de uz zub lo ze' briib dey zafi cyi toom.
4Gaze' nuna ga' Pilato rab yum:

—¢A wagniir? Guii fiuu la zafi cyi driib dey toor
—nay.

> Tees Jesuuz rila wanniim. Orze' za nu la ic
Pilato zuy.

Mnii dey nu Jesuuz rlagy fii gat mi

6 Na de fia'n la lat nu rzu' sa' ni Pas, orze' Pilato
rlaay tub ga pres, ca zi'l na yu nu gnii mbecy nu
dulaa. 7Ze' yu'la be mbecy nafi yu' gyiib nu rboo
lolo gubier. De yu ze' biit dey mbecy lat nu gu' dey
gyel yuu nu bish cyay ich gubier. Lat de mbecy ze'
ri tub mbecy nula Barrabas. 8 Orze' bru'fia dela de
mbecy zigy, nunu mnii deylo Pilato nu gyicy yu gal
nuricy zi'lyulat sa' ze' de fia'n la. 9 Orze' na Pilato
rab yu dey:

—¢A rlagy der laa yu nu nac rey ni de mbecy
Israeel? —nay.

10 Gun Pilato gud lagy yu nu de uz zub lo bgu'
dey Jesuuz yaay nu nac gyel saap lagy. 11 Tees de
uz zubloze'bdu'deylagy de mbecy zigy gun orze'
laa dey Barrabaslugaar nulaa dey Jesuuz. 120Orze'
Pilato nay rab yu dey:

—Beni, ¢la coz rlagy der gyicy du yu nu rnii der
rey ni de mbecy Israeel? —nay.

130rze' dub ru' la dey rbish tiy:

—iCut ruy lo cruuz! —na dey.

14 Gaze' nu na Pilato rab yu dey:

—¢Lafiuu coz @' nap bicy yu? —nay.

Tees dzi zir rbish ti dey. Orze' na dey:

—iCut ruy lo cruuz! —na dey.

15 Gaze' nu blaa Pilato Barrabds, gun rlagy yu
ganap lagy de mbecy zigy loy. Orze' despuees bicy
yu mandaar nu gaaz dey Jesuuz. Gaze' nu bgu'y
mi yaa de soldad nu caa dey mi lo cruuz.

16 Orze'de soldad guanudey miloli'niyu'ze'nu
riib ic gubier. (Nde' tub yu' nu la pretorio.) Orze'
ze'bicy tublaazh dey dela de soldad. 17 Orze' bzuu
dey mi tub negy bizat. Gaze' nu bel dey ya gyech

bzaa dey tub coron nu bri dey toom. 18 Gaze' nu
brugyi' ricy dey nu rnii nuy mi figyoozh:

—iShnur, rey ni de mbecy Israeel! —rnii dey.

19Nunu rshet dey toom nu tub yagyi, nunu rcoo
yefi dey lom, nunu rzu tib dey lom ricy dey nu dzi
rcalagy deylom. 20 Orze' despuees nubguu bdzaa
dey mi, bloo dey negy bizat nu zu yefi mi ze'. Orze'
bzuu dey mi laab shab mi. Gaze' nu bruu nu dey
milugaar ze',zanudey mipar nucaay milo cruuz.

Pcaa dey Jesuuz lo cruuz

21 Nez za dey bdzeel yu tub mbecy Cirene nu la
Simgo. Yu ze' uz Alejandro nu Rufo. Bruuy ngush
yeed yu. Ornu bdzeel yu de soldad, orze' por fers
la pcaa dey yu nu cha nuy cruuz ni Jesuuz.

22Gaze'nu za nu dey mi tub lugaar nu la Golgota.
Nde' tub riidz nu yaruufi: Lugaar ni cyug too afi.
23Gaze' nu briicdey fiup urbaynu yu' can nu tub lo
asecy nula mirra go'm. Tees wango'm fiii. 24 Gaze'
nu pcaa dey milo cruuz. Orze' de soldad bloo dey
cuen ben ca na dey dugyiy tub ga shab mi. Ni mod
bleez dey shab mi.

25 Tub gyiib gaa or napor pcaa dey mi lo cruuz.
26 Lo gyicy cyim pcaa dey: “Rey ni de mbecy
Israeel”, pcaa dey. 27 Pcaa dey milo cruuz nu cyup
gubaan, tub yu par yaa beem, ze' tuuba'y par yaa
reg mi. 28 Orze' byu' nifi gal nu pcaafi lat de riidz
ni Ngyoozh ze' nu rniifi: “Bicy dey mi par mbecy a'
nap”, rniif.

29 Orze' de mbecy nu rded ze' rguu bdzaa dey
mi. Rgyib la ic dey nu gyel rguu bdzaa. Orze' na
dey:

—iJaj! Rumniir nu nitlor yu'nu driib zily mbecy
Ngyoozh nunu nafi chon dzi shes sur fiii. 30 Na bloo
mbafi ub ru na. Betlo cruuz —na dey.

31Ni' de yu zub lo ni uz nu de yu nu rlyuu leey
ni Ngyoozh rguu bdzaa dey mi. Rnii zi dey nim nu
losa'y. Orze' na dey:

—Bloo mbaii yu refia' mbecy. Tees ub yu wagac
co mbaf yu. 32Rlagy fii nu gyet Mesias, bifi nu nac
rey ni de mbecy Israeel, 1o cruuz, gun orze' gzac
na nunu chefialagy na nulaab mi —na dey.

Orze' ni' zi'l de yu nu ca num lo cruuz rguu
bdzaa dey mi.

Gut Jesuuz

33 Orze' tub gyiib trocyup or widoo, bet cow
dutuub la lo yu gal tub gyiib chon or gudze. Gaze'
nu bzu yaa. 34 Gaze' nu laab or ze' ye brish ti
Jesuuz. Orze' nam:

—Eloi, Eloi, ¢lema sabactani? —nam.

Riidz ze' yaruufi: Ngyoozh ne, Ngyoozh ne, ¢lagu
bzaan ruya?

350rze'la be de mbecy nuyu' ze', ornu giiefi dey
nu brish tim, orze' na dey:

—Gdiii, yu re rbedz yu Elias, yu nu mnii por cuen
ni Ngyoozh —na dey.

360rze' tub mbecy gush yu carer, psal yu tub coz
nu chayo' nis lo fiup zii ni urbyay Gaze' nu bzuub
yufi lo tub yagyi. Briic yufi go'm. Orze' nay rab yu
losa'y:

—Blez gliin ben a cyid Elias shet yuy lo cruuz
—nay.

37Tees Jesuuz brish tim stub nu ye. Orze' gut mi.
38 Gaze' nu negy nu zaab gyero' ni lugaar yon nafi

yu' nu driib zily mbecy Ngyoozh pshaa la lafi gaal
zi'l nu gush fii gal ic lafi gal lo yu la. 39 Orze' yu
nu riib ic de soldad, yu nu zu par lo Jesuuz, ornu
bzaac yu nu lac gut mi, orze' nay:

—Rishli gaal bifi ii guc mi i'fi Ngyoozh —nay.

40 Ni' yu' ga' la be bifi mfiaa. Zet rgiii dem lo
Jesuuz. Lat ze' ri Li, bifi nu bruu Magadan, nu
Li fiaa Santiag mi' nu See, nu Salomé. 41 De mi
ze' gua ca dem ich Jesuuz, nunu bzu bich dem nu
nac milat nu gusam Galilea. De mi ze' nu zigy zir
bifi mfiaa bruu num mi Galilea bri nu dem mi gal
Jerusaleeng.

Pcach dey Jesuuz

42Na dzi ze', nde' dzi nu zu lily mbecy par sa' ni
Pas. Nde' dzi birs anzir sab dzi nu zu lagy mbecy.
Orze' or gudze 43 bru'fia See lo Pilato. Yad nu See
yu nu guledz Arimatea. Nac yu tub mbecy lily nu
zu riifi lat junt zub lo. Nunu nac yu tub yu nu
rcyish lo lo gyel gubier ni Ngyoozh. Orze' See guay
lo Pilato bdiifi yu cuerp ni Jesuuz loy. 44 Pilato za
nu ic yu nu giiefi yu nu bi gut Jesuuz. Orze' bredz
yu yu nu riib ic de soldad ze'. Orze' bdugyi'y loy
ben a bi gut mi. 45 Orze' ornu mnii yu nu riib
ic ze' nu bi gut mi, orze' briic Pilato rishbeey nu
cha nu See cuerp nim. 46 Orze' See wiiy tub sab
fin. Gaze' nu pshet yu cuerp ni Jesuuz lo cruuz.
Gaze' nu ptiish yu sab ze' cuerp nim. Gaze' nu
briy mi gyerbaa nu bduguufi naii gyita'. Gaze' nu
psoow yu ru' baa ze' nu tub gyita' ily. 47 Li, bifi nu
bruuMagadan, nu Lifiaa See bzaac dem ze' nu briy
cuerp ni Jesuuz.

16

Jesuuz byabafi mi

1Na ornu bded sab, dzi nu rzu lagy mbecy, orze'
Li bifi nu bruu Magadan, nu Li fiaa Santiag, nu
Salomé wii dem coz zguul nu cha coo dem cuerp
ni Jesuuz. 2 Orze' noming napor; briib zi'l doo za
dem ru'baa ze'. 30rze'lat nu za dem, ro dem riidz
nu losa'm. Orze' na dem:

—¢Cyu ctuyub gyita' nu noow ru' baa par nu
chu'n? —na dem.

4Teesornubru'fiademru'baaze',bzaac dem nu
bi bruu yub gyita' nu noow ru'ii ze'. Ze' nde' tona'
la gyita' ily. 5 Ornu gu' dem nafi gyerbaa ze', orze'
bzaac dem tub yu fefi zub yu par yaa bee. Zuy tub
negy cacy dufi. Orze' tona'la gudzib dem. ¢ Orze'
yu fefi ze' nay rab yu dem:

—~Cue' dzib der. De ru ryub der Jesuuz bifi nu
bruu Nazaret, bifi nu biit dey lo cruuz. Na bi
byabafi mi. Saca'm ii. Bgiiii der ze' nu bri dey mi.
7Tees gua der gua niir lo de yu nu rsya' lom nu lo
Bed nu bi ya gam lo dey par Galilea. Re zac der mi
gal nu mniim —nay.

8 Orze' de mi ze' gush dem carer bruu dem ru'
baa ze' yam. Nunu gush la bis nim nu gudzib mi.
Ni wannii la dem lo ni tub la mbecy gun gudzib
dem.

Jesuuz bruu zac mi lo Li, bifi nu bruu Magadan

9 Na ornu byabafi Jesuuz noming napor la, nu
logala bruuzacmilo Li, bifi nu bruu Magadan, bifi
nu bloo chum gagy nuras lo. 19 Orze' mi ze' gush
nez mi za toom riidz lo de' zir de yu nu gusa nu
Jesuuz. Zam lo dey lat nu yu' dey ruun dey nunu

ricy shniy. 11 Tees ornu giiefi dey nu mnii Li nu
byabafi Jesuuz nunu bzaac mim, orze' wanchefia
lagy dey.

Jesuuz bruu zaca'mlo de yu nursya' lom

12 Despuees nde', orze' bruu saca'm lo cyup dey
lat nu za dey ngush. Refia' nam byac mi. 13 Orze'
bish cya dey guanii deylo de' zir de losa'y. Tees ni'
de yu ze' wanchefia lagy dey.

Jesuuz bdu'm riifi yaa de mbecy nu rsya' lom
14Despuees nde', orze' bruu zac mi lo de trotub
yunubloo sum ze'lat nunguaa dey lo mez row yu
gyit. Orze' pshuu num dey nu nac nu wancheria
lagy dey nunu bicy cyigy lardoo dey, gun wacheria
lagy dey ni de yu nu bzaac nu bi byabafi mi.
150rze' nam rab mi dey:

—Gua der dutuub la gyishlombecy. Mnii der
riidz nu sac nu bruu lo Ngyoozh lo dela mbecy.
16 'Yu nu gyicy cup consuel lo de riidz nu sac ze'
nunu gzu nis yu, yu ze' gruu mbai yu. Ze' yu nu
wagyicy cup consuel, yu ze' waruu nap yu ornu
ri beem niy nu nac cyiy. 17 Nunu de yu nu ricy
cup consuel gac gyicy dey zafi coz par nu gabe nu
laab coz ni Ngyoozh rnii dey. Nu nac ya co chu dey
nuras. Gnii dey riidz refia' mbecy. 18 Benu gan dey
bily se la la gzac yu. Nunu mas go' dey benen se la
la gyicy nuii dey. Ornu griib yaa dey mbecy rat,
orze' gyac dey —nam.

Jesuuz gup mi gyibaa
19 Orze' Shuaan na Jesuuz despuees nu mnii

num dey, orze' pshup Ngyoozh mi gyibaa. Orze'
gusub mi par yaa beem. 20 Orze' de yu ze' bruu

dey gusay, pshaal dey de riidz nu sac nu bruu lo
Ngyoozh dela lugaar. Nunu Shuaan na blocyuub
mi dey, nunu bicy fert mi de riidz nu rnii dey nu
nac de nusuriidz ily nu ricy dey. Ni gac fiii.

De riidz ni trat cub nu bicy nu Ngyoozh mbecy:

